
Аввал хабар қилинга-
нидек, шу йилнинг 5-6 
ноябрь кунлари пойтах-

тимиз навбатдаги йирик 
анжуманга мезбонлик қил-
ди. Унга 300 дан ортиқ чет эл 
компаниясининг 560 нафар-
дан зиёд вакили ташриф 
буюрди. Сармоядорлар 
корхоналарни бевосита бо-
риб кўриш имкониятига ҳам 

эга бўлди. Олий Мажлис 
Қонунчилик палатасидаги 
O`zLiDeP фракцияси аъзо-
лари, партия фаоллари ва 
электорат вакилларининг 
фикрлари мазкур тадбир-
нинг аҳамияти хусусида.

МАВЖУД ИМКОНИЯТЛАР НАМОЙИШИ

— Маълумки, парти-
янинг ўз дастурий мақ-
садларини рўёбга чиқа-
ришда депутатларнинг 
жонбозлиги долзарб 
аҳамият касб этади. 
Бинобарин, ўтган йили 
Олий Мажлис Қонунчи-
лик палатаси ва халқ 
депутатлари маҳаллий 

кенгашларига бўлиб ўт-
ган сайловда кўп овоз 
олишга эришган маслак-
дошларимизнинг шу 
давр мобайнидаги фао-
лиятини қандай баҳола-
ган бўлардингиз?

— Аввало шуни айти-
шим керакки, сайловда 
138 нафар номзодимиз 

ғолиб чиқди. Халқ депу-
татлари вилоят кенга-
шидаги 57 ўриндан 25 
тасини, туман ва шаҳар 
кенгашларидаги 332 ўрин-
дан 111 тасини партиямиз-
дан сайланган депутатлар 
қўлга киритди. Бугунги 
сайловчининг дунёқара-
ши, ижтимоий фаоллиги, 
сиёсий-ҳуқуқий савияси 
илгаригига қараганда анча 
ошганини ҳисобга олсак, 
номзодларимизга билди-
рилган ишонч биз учун 
ҳам шарафли, ҳам масъу-
лиятли.

Gazeta 2004-yil 1-yanvardan 
chiqa boshlagan

TADBIRKORLAR VA 
ISHBILARMONLAR 

HARAKATI — 
O`ZBEKISTON 

РЕКЛАМА 
ЎРНИДА

Мижоз ишончи 
— муваффақият 

гарови

ҚУЙИ 
БЎҒИНЛАРДА

Амалиётчилар —
орамиздаги 

мутахассислар

1 Австралия доллари 1907,60

1 Англия фунт стерлинги 4078,56

1 Дания кронаси 390,66

1 БАА дирҳами 737,01

1 АҚШ доллари 2706,59

1 Миср фунти 337,06

1 Исландия кронаси 20,71  

1 Канада доллари 2037,17

1 Хитой юани  425,73

1 Россия рубли 42,50 

1 Украина гривнаси 119,50

1 Малайзия ринггити 620,78

1 Польша злотийси 683,14

1 СДР 3755,07

1 Туркия лираси 927,45

1 Швейцария франки 2696,34

1 ЕВРО 2965,59

10 Жанубий Корея вони 23,44

10 Япония иенаси 219,44 

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 10 ноябрдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

ҚИШЛОҚ 
МУЛКДОРЛАРИ

«Обиддин» 
сайёҳлик 

харитасига 
киритилади

ИСЛОҲОТ
Мақсаднинг 

мағзи 
Мастуранинг 

Аъ
ло

 А
БД

УЛ
ЛА

ЕВ
, Ё

лқ
ин

 Ш
АМ

СИ
Д

Д
ИН

ОВ
 (Ў

зА
) о

лг
ан

 с
ур

ат
ла

р

2

3

Конституцияни давлатнинг халққа, халқ-
нинг давлатга берган ваъдалари мажмуи, 
фаровон жамият барпо этиш йўлидаги бош 
келишув, деб аташ мумкин. Одамлар юрт 
манфаати йўлида жон куйдиради, давлат эса 
халқнинг омонлиги, тинчлиги, дастурхонининг 
тўкин-сочинлиги, борингки, барча ижтимо-
ий-иқтисодий неъматлар билан таъминлани-
ши учун қайғуради.

Айни пайтда Конституция халқ ва дав-
латнинг жаҳон ҳамжамияти олдидаги ваъда-
си ҳамдир. У орқали қандай тараққиёт йўли 
танлангани, халқаро муносабатлар тизимида 
қай тарзда фаолият юритилиши дунёга баён 
қилинади.

Ўзбекистон Республикасининг Конститу-
циясида мамлакатимизнинг бу масалага ён-
дашуви аниқ-тиниқ баён қилинган ва бугунги 
кунда ҳеч бир давлат ё халқаро ташкилот 
Ўзбекистонни ўзининг ана шу, таъбир жоиз 
бўлса, ваъдасининг устидан чиқмаётганликда 
айблай олмайди.

Жорий йил Президент сайлови кампания-
си доирасида сайловчилар билан бўлиб ўтган 
учрашувларда,  давлат раҳбари лавозими-
га киришиш маросимига бағишланган Олий 
Мажлис палаталарининг қўшма йиғилишида 
Ислом Каримов «Биз узоқ ва яқин атрофимиз-
даги барча давлатлар, биринчи навбатда, қўш-
ни мамлакатлар билан дўстона муносабатлар 
ва ўзаро манфаатли ҳамкорликни янада му-
стаҳкамлашни ўзимизнинг биринчи даражали 
вазифамиз деб биламиз», дея таъкидлади. Бу 
фикр ҳам Конституциямизнинг 17-моддасига 
тўла ҳамоҳанг бўлиб, Ўзбекистон ташқи сиё-
сатининг туб моҳиятини оддий сўзлар ёрда-
мида очиб беради.

Биз Асосий қонунимизда бир гапни ёзиб, 
амалда бошқа иш қилмаймиз. Шу билан бир-
га, сиёсий обрў орттириш учун қандайдир 
«хайрли» мақсадлар йўлида баландпарвоз 
ташаббусларни илгари сурмаймиз. Ваҳолан-
ки, дунёда шундай давлатлар борки, раҳбар-
лари амалга ошмаслиги аввалбошдан аён 
бўлган таклифлар тўғрисида жар солади.

Ўзбекистон ҳеч қачон ўзга давлатларнинг 
ички ишларига аралашмайди, айни пайтда ўз 
суверенитетининг дахлсизлигини қатъий таъ-
минлайди.

Мисол учун, халқаро иқтисодий муносабат-
ларни олайлик. Ҳеч бир давлат бекордан-бе-
корга бошқа мамлакатга қарз бермайди. Қарз 
берганда эса муайян иқтисодий фойда кўриш-
ни ўйлашдан ташқари, айрим сиёсий тала-
бларни ҳам илгари суради. Бугун ўзга давлат-
лардан кредит олиб, тўлай олмай, қайсидир 
маънода ўз мустақиллигига путур етказаётган 
давлатлар борлигини яхши биламиз.

Ўзбекистон ўзининг мустақиллигини ҳар 
томонлама – ҳам сиёсий, ҳам иқтисодий 
жиҳатдан, ҳам ўз хавфсизлигини таъминлаш 
нуқтаи назаридан мустаҳкам ҳимоя қилиб кел-
моқда.

Биз юртимизнинг бойликларини, иқтисоди-
ётнинг  айрим соҳалари учун масъул бўлган бу-
тун бошли ташкилотларимизни бошқа давлат-
ларга сотиб юбораётганимиз йўқ. Шартнома 
тузаётганда нафақат кредит олиш, нафақат 
юқори технологияларни қўлга киритиш, балки 
келгусида ишлаб чиқарадиган маҳсулотимиз-
нинг сотилиши кафолатларини ҳам муҳокама 
қиламиз. Ўзбекистонга хорижий ҳамкорлар 

тўлов қобилиятига эга ишончли шерик сифа-
тида қарайди.

Бир мисол. Дунё ипотека инқирозига юз 
тутиш арафасида турган пайти бир мамлакат 
банклари орқа-олдига қарамасдан аҳолига 
катта-катта кредитлар берди. Четдан қараган-
да қурилиш ишлари жуда авжига чиққандек 
эди. Хориждан қурилиш маҳсулотлари, лизинг 
асосида турли техникалар келтирилди. Ипоте-
ка кўпиги ёрилгач, аҳоли пулни қайтара олма-
ди, қурилишлар охирига етмай тўхтаб қолди, 
касодга учраган банклар лизинг қарзларини 
тўлай олмай, давлат хазинасига, олтин-валю-
та захирасига катта зарар етказди. Хорижий 
техника узоқ вақт бекор қолди, ижара пули 
эса ошаверди. Аслида давлат ипотека кўпиги 
сунъий равишда ва катта кўламда шиширила-
ётганини кўра билиши, банклар фаолиятини 
тартибга солиши керак эди.

Бошқа мисол. Табиий бойликлари баҳоси 
юқорилиги туфайли «иқтисодий тараққиёт»га 
эришган ва буни кўз-кўз қилиб келган, нарх-на-
во кескин пасайганда дами ичига тушиб кетган 
давлатларнинг ҳоли не кечмоқда?

Бу мисоллар тараққиётнинг осон эмас-
лигига бир ишора, холос. Ўзбекистон бундай 
осон йўлни танламади. Чет эл сармояси ва 
энг илғор технологияларни жалб қилиш орқа-
ли хомашёни ўз заминимизда, ўз меҳнатимиз 
билан қайта ишламоқдамиз.

Сиёсат соҳасида ҳам Ўзбекистондек ҳу-
шёр давлат жуда кам. Биз давлатлараро 
тузилмаларга аъзо бўлар эканмиз, бу аъзо-
ликнинг ўзимизга фойдаси бор-йўқлигини, 
миллий манфаатларимизга қанчалик уйғун 
ёки зид эканини чуқур ўйлаб кўрамиз. Давлат-
лараро тузилманинг ўзи замон талабларидан 
келиб чиқиб, ўзаро манфаатли ҳамкорликни 
ривожлантиришга қаратилганми ё шунчаки 
авантюрами, бу томонига алоҳида эътибор 
қаратамиз.

Ўзбекистон ўз миллий хавфсизлигини 
таъминлаш учун бирор мамлакатдан ёрдам 
сўрагани йўқ (дунёда бундай йўл тутган дав-
латлар йўқ эмас). Сарҳадларимизни, шукрки, 
ўз ўғлонларимиз ҳимоя қилиб турибди. Бунга 
фақат ўз кучига ишонган давлат қодир, албат-
та.

Ўзбекистон доимо хавфсизликнинг узвий 
эканини таъкидлаб, бу борада халқаро ҳам-
корликни ривожлантириш йўлини ёқлаб кела-
ди.

Бошқа давлатларнинг ички ишларига 
аралашмаслик – Ўзбекистон ташқи сиёса-
тидаги ғоят муҳим тамойиллардан биридир. 
Шундан келиб чиққан ҳолда Ислом Каримов 
Президент сайлови кампанияси доирасидаги 
учрашувларда ҳамда давлат раҳбари лавози-
мига киришиш маросимида мана бу сўзларни 
алоҳида таъкидлади: «Биз ҳеч қандай ҳарбий 
блокка қўшилмаймиз, Ўзбекистон ҳудудида 
чет эл ҳарбий базаларининг жойлашувига, 
ҳарбий хизматчиларимизнинг мамлакатимиз 
ташқарисида бўлишига йўл қўймаслигимиз 
зарур, деб ҳисоблаймиз».

Бинобарин, Ўзбекистон аллақачон халқа-
ро ҳамжамият олдида ўз сўзига содиқ мам-
лакат сифатида танилган, дейиш учун барча 
асослар етарли. Сўзидан қайтмаслик, ваъда-
сининг устидан чиқиш ҳамиша мардликнинг 
биринчи белгиларидан бўлиб келган.

А.МАШРАБХОНОВ, ЎзА шарҳловчиси.

ЎЗ СЎЗИГА СОДИҚЛИК 
— МАРДНИНГ ИШИ

Ўзбекистон Республикаси халқаро муносабатларнинг тўла 
ҳуқуқли субъектидир. Унинг ташқи сиёсати давлатларнинг суве-
рен тенглиги, куч ишлатмаслик ёки куч билан таҳдид қилмаслик, 
чегараларнинг дахлсизлиги, низоларни тинч йўл билан ҳал этиш, 
бошқа давлатларнинг ички ишларига аралашмаслик қоидаларига 
ва халқаро ҳуқуқнинг умумэътироф этилган бошқа қоидалари ва 
нормаларига асосланади.

Республика давлатнинг, халқнинг олий манфаатлари, фаровон-
лиги ва хавфсизлигини таъминлаш мақсадида иттифоқлар тузиши, 
ҳамдўстликларга ва бошқа давлатлараро тузилмаларга кириши ва 
улардан ажралиб чиқиши мумкин.

Ўзбекистон Республикасининг Конституцияси, 17-модда.

«Асосли маълумотлар биздан, 
холис хулоса сиздан»

Электорат манфаатларини ифодалаш 
ҳамда либерал-демократик ғояларни 
тарғиб-ташвиқ қилиш борасида ҳудудда 
амалга оширилаётган ишлар хусусида 
O`zLiDeP Жиззах вилоят кенгаши раиси 
Эркин ХОЛМАТОВ билан суҳбат

Халқаро инвестициявий форум:

Ақчакўл соҳилидаги ҳордиқ маскани
Ўзбекистон Республикаси 

Вазирлар Маҳкамасининг 2010 
йил 29 декабрдаги «2011-2015 
йилларда маданият ва исти-
роҳат боғларининг моддий-тех-
ника базасини мустаҳкамлаш 
ва уларнинг фаолиятини янада 
такомиллаштириш чора-тад-
бирлари дастурини тасдиқлаш 
тўғрисида»ги қарорига кўра 
мамлакатимизда кенг миқёсли 
ишлар амалга оширилмоқда. Шу 
кунгача Тошкент шаҳри, Қорақал-
поғистон Республикаси ва вилоят-
ларда жами 105 та маданият ва 
истироҳат боғи янги қиёфа касб 
этди. Яқин истиқболда бундай 
замонавий ҳордиқ манзиллари-
нинг сони 225 тага етказилади.

Иқтисодий ислоҳотлар му-
ваффақиятини таъминлаш ва 
маданий-маърифий ишларни ри-
вожлантириш борасида ўзига хос 
тажриба мактаби шаклланаётган 
Элликқалъа туманида ҳам ажойиб 
ҳордиқ маскани — Жалолиддин 

Мангуберди номидаги маданият 
ва истироҳат боғининг очилиш 
маросими бўлиб ўтди. Мовий Ақ-
чакўл соҳилида жойлашган 30 
гектарлик ҳудудни замонавий ан-
дозаларга мослаштириш учун 927 
миллион сўм маблағ сарфланди.

Кўнгилочар масканни фой-
даланишга топшириш тантанаси 
маданият ва истироҳат боғла-
ри раҳбарларининг республи-
ка сайёр анжуманига уланиб 
кетди. Унда Халқ ижодиёти ва 
маданий-маърифий ишлар ил-
мий-методик маркази раҳбари 
А.Ҳайдаров, Қорақалпоғистон 
Республикаси Маданият ва 
спорт ишлари вазири М.Айитни-
ёзов, Элликқалъа тумани ҳокими 
Н.Худойберганов, Хоразм вилоят 
маданият ва спорт ишлари бо-
шқармаси бошлиғи Ш.Мадами-
нов ва бошқалар сўзга чиқиб, кун 
тартибидаги долзарб масалалар 
ечимини такомиллаштириш юза-
сидан муҳим таклиф ва тавсия-

ларни ўртага ташлашди.
Элликқалъада Вазирлар 

Маҳкамасининг «2013-2018 
йилларда замонавий маданият 
ва аҳоли дам олиш марказлари-
ни ташкил этиш чора-тадбирлари 
тўғрисида»ги қарорини амалга 
ошириш борасида ҳам изчил 
ишлар бажарилмоқда. Туманда 
ўтказилган маданий-маърифий 
тадбирлар, санъат анжуманла-
ри доирасида Элликқалъа овул 
фуқаролар йиғини ҳудудида ка-
питал реконструкция қилинган 
маданият ва аҳоли дам олиш 
маркази ҳам нозик дидли ми-
жозлар учун ўз эшикларини 
очди. Бу ерни қайта таъмирлаш 
ва замонавий тарзда жиҳозлаш 
учун 648 миллион сўм маблағ 
сарфланди.

Янги ҳордиқ масканларининг 
очилиш тантаналарида санъат 
усталари ва ижрочи ёшлар томо-
нидан катта концерт дастури на-
мойиш этилди.



— Барқарор иқтисодий 
ўсиш суръатларини таъмин-
лаш, таркибий ўзгартириш жа-
раёнларини чуқурлаштириш, 
иқтисодиётни модернизация 

ва диверсификация қилиш, 
рақобатбардошликни ошириш-
нинг муҳим шарти сифатида 
чет эл сармояларини жалб 
қилиш O`zLiDeP фаолияти-

нинг устувор йўналишларидан 
биридир. Партиямиз биринчи 
навбатда иқтисодиётнинг реал 
секторига инвестиция кирити-
лиши тарафдоридир. 

Шу маънода Президентимиз 
Ислом Каримов ташаббуси би-
лан Тошкентда Халқаро инве-
стициявий форум ўтказилиши 
Ўзбекистоннинг имкониятини 
яна бир бор намойиш этиш, хо-
рижлик сармоядорларни улар 
учун яратилган имтиёз ва пре-
ференциялардан хабардор қи-

лишда қулай музокара майдони 
бўлди. Мазкур муҳокамаларда 
хусусийлаштириш борасидаги 
бугунги стратегия ва амалиёт-
га алоҳида эътибор қаратил-
ди. Жумладан, сўнгги йигирма 
йилда мамлакатимизда давлат 
тасарруфидан чиқариш ва хусу-
сийлаштириш соҳасида амалга 
оширилган ислоҳотлар натижа-
сида 31 мингдан ортиқ объект 
маҳаллий ва чет эл компания-
ларига берилгани таъкидланди.

Ёқилғи-энергетика, маши-

насозлик, ахборот-коммуника-
ция технологиялари, истеъмол 
товарлари ишлаб чиқариш, 
туризм соҳаларининг инвести-
циявий имкониятлари, чет эл 
капиталини хусусийлаштириш 
жараёнлари ва истиқболли 
лойиҳаларга жалб этиш учун 
ишбилармонлик муҳити ва иқ-
лимини янада такомиллашти-
ришга оид масалалар муҳока-
ма қилинди. 

O`zLiDeP эса бундай ён-
дашув ва интилишларни қўл-

лаб-қувватлайди. Чунки пар-
тия электорат манфаатларини 
ифода этувчи куч сифатида 
хусусий тадбиркорлик йўлида-
ги барча тўсиқларни амалда 
бартараф этиш, хусусий мул-
кка тўлиқ эркинлик бериш ғоя-
ларини илгари суради. Зотан, 
иқтисодиётимизнинг барқарор 
ўсиши, ривожланиш истиқбол-
лари, аҳоли турмуш даражаси 
ва сифати кўп жиҳатдан шу ва-
зифаларнинг мукаммал ечими-
га боғлиқ.

— Йирик ва нуфузли анжу-
манда партиямиз электорати 
учун ғоят муҳим масалалар 
кўриб чиқилгани эътиборга 
молик. Мисол учун, мамлака-
тимизда иқтисодиётни ислоҳ 
қилиш ва бозор механизмла-
рини ривожлантиришнинг энг 
муҳим тамойилларидан бири 

сифатида мулкчилик шакл-
ларини ўзгартириш, унинг 
хилма-хиллиги ва тенг ҳуқуқ-
лилигини таъминлашга қа-
ратилган. Чунончи, «Давлат 
тасарруфидан чиқариш ва ху-
сусийлаштириш тўғрисида»ги 
қонун хусусийлаштириш жа-
раёнининг меъёрий-ҳуқуқий 

базасини мустаҳкамлашда 
долзарб ҳужжат бўлиб хиз-
мат қилди. Ушбу қонунга му-
вофиқ, давлат мулкини хусу-
сий мулкдорларга беришнинг 
янги механизмлари ҳаётга 
татбиқ этилди ва бу амалда-
ги қонун қоидаларини яна-
да аниқлаштирадиган қатор 
меъёрий-ҳуқуқий ҳужжатлар 
ишлаб чиқишни тақозо этди. 
Айни пайтда саксондан ор-
тиқ қонуности ҳужжатидаги 
хусусийлаштириш тартиб-та-
омилларини меъёрга сола-
диган нормалар иқтисодиёт-
да нодавлат сектор улушини 
кўпайтириш, барча тоифада-

ги бўлажак инвесторларнинг 
хусусийлаштириш жараё-
нидан тенг фойдаланишини 
таъминлаш, битимларнинг 
очиқ-ошкоралиги ва мулк 
ҳуқуқини ҳимоя қилишни таъ-
минлашга хизмат қилмоқда. 

Президентимизнинг 2015 
йил 15 майда қабул қилинган 
«Хусусий мулк, кичик бизнес 
ва хусусий тадбиркорлик-
ни ишончли ҳимоя қилишни 
таъминлаш, уларни жадал 
ривожлантириш йўлидаги тў-
сиқларни бартараф этиш чо-
ра-тадбирлари тўғрисида»ги 
фармони реал иқтисодиётда 
давлат иштирокини тубдан 

қисқартиришни кўзда тутади. 
Масалан, 1,2 мингдан ортиқ 
корхона ва объект хусусий 
мулк шаклига ўтказилади. 
Қайта тиклаш ва негизида 
замонавий ишлаб чиқариш 
қувватларини ташкил этиш 
мажбуриятини қабул қилиш 
шарти билан самарасиз фой-
даланилаётган давлат мулки 
объектлари «ноль» қийматда 
мулкдорга берилади. 

Аммо эришилган натижа-
лар ҳотиржамлик учун сабаб 
эмас, балки уларнинг сал-
моғини янада ошириш учун 
пойдевордир. O`zLiDeP фрак-
цияси ўз қонун ижодкорлиги 

фаолиятида аввало хориж 
сармояси иштирокида таш-
кил этилган корхоналар учун 
солиқ қонунчилиги барқарор-
лигини таъминлаш, тўғри-
дан-тўғри чет эл инвестиция-
ларини, айниқса, саноатнинг 
юқори технологик ва кўп 
меҳнат талаб қилувчи, қайта 
ишловчи тармоқларига   жалб 
қилиш, инвестиция муҳитини 
яхшилашга доир ҳудудий да-
стурлар ишлаб чиқиш, мазкур 
жараёнга кичик бизнес ва ху-
сусий тадбиркорлик субъект-
ларини фаол жалб қилиш ма-
салаларига алоҳида аҳамият 
қаратади.

— Пойтахтимизда ўтказил-
ган Халқаро инвестициявий 
форумда хусусийлаштириш-
га доир муайян дастурларга 
алоҳида эътибор қаратилди. 
Партия томонидан қўллаб-қув-
ватланаётган ушбу дастурлар-
нинг моҳияти давлат актив-
ларини инвестиция киритиш, 
юқори қўшимча қийматга эга 
замонавий экологик ишлаб 
чиқариш, хизмат кўрсатиш ва 
сервис объектларини ташкил 
қилиш, шунингдек, янги иш 
ўринлари яратиш шарти билан 
инвесторларга тўғридан-тўғри 

беришдан иборатдир. 
Ана шундай муносабат 

нафақат етакчи тармоқларни 
технологик қайта жиҳозлаш, 
иқтисодиётда энергия самара-
дорлигини таъминлаш ва унинг 
рақобатбардошлигини оши-
риш, балки экспорт салоҳияти-
ни юксалтириш имконини ҳам 
бермоқда. Ўзбекистон тажри-
басидан кўринадики, биз ташқи 
бозорга хомашё ўрнига юқори 
қўшимча қийматга эга тайёр 
маҳсулотлар етказиб беришга 
интиламиз. 

Таъкидлаш жоизки, акци-

ядорлик жамиятларида кор-
поратив бошқарувни тако-
миллаштириш ҳам иқтисодий 
ислоҳотларнинг муҳим йўнали-
шидир. Бугун мамлакатимизда 
акциядорлик жамиятларининг 
самарали фаолият юритиши 
учун зарур меъёрий-ҳуқуқий 
база ва инфратузилма яратил-
ган. Жумладан, кодификация 
қилинган ҳуқуқларга асослан-
ган меъёрий база Ўзбекистон 
Ресепубликасининг Фуқаролик 
кодекси, «Акциядорлик жами-
ятлари ва акциядорларнинг 
ҳуқуқларини ҳимоя қилиш 

тўғрисида», «Қимматли қоғоз-
лар бозори тўғрисида»ги қо-
нунлари, 60 дан ортиқ бошқа 
ҳужжатни ўз ичига олади. 

Кейинги вазифалар 
тўғрисида сўз юритилганда, 
O`zLiDeP инновацион лойиҳа-
ларни амалга ошириш ҳисоби-
дан саноат ишлаб чиқаришини 
жадал ривожлантириш, Ўзбе-
кистонда ишлаб чиқарилмаёт-
ган жиҳозлар, материаллар ва 
бутловчи қисмлар импортини 
солиқ ва божхона жиҳатидан 
рағбатлантиришни ўзининг 
устувор вазифаси деб били-

шини айтиб ўтишимиз керак. 
Биз  бозор иқтисодиёти муно-
сабатларини танқидий жиҳат-
дан қайта таҳлил қилиб, уларга 
мамлакатимизни ривожланти-
риш мақсадларига жавоб бе-
радиган мазмун бахш этиш, 

улар учун мустаҳкам ҳуқуқий 
база яратиш, мулкий ҳуқуқлар-
нинг юридик меъёрлари ва ка-
фолатларини шакллантириш 
асосида кучли мулкдорлар 
синфини яратишга ҳаракат 
қилмоқдамиз.

— Холисона фикрлайдиган 
ҳар қандай таҳлилчи Ўзбеки-
стонда амалга оширилаётган 
иқтисодий ислоҳотлар ҳақида 
гапирганда, аввало, давлат 
активларини хусусийлашти-
риш, корпоратив бошқарув 
тизимидаги принцип ва ёнда-
шувларни тубдан ўзгартириш, 
замонавий халқаро корпоратив 
менежмент стандартларини 
жорий этиш ҳисобидан иқти-
содиётда давлат иштирокини 
стратегик ҳамда иқтисодий 

асосланган даражага қадар 
қисқартириш борасида кўри-
лаётган чора-тадбирларга эъ-
тибор беради. Мамлакатимиз-
да қулай инвестиция муҳити 
шакллантирилган, энг илғор 
халқаро тажрибалар асоси-
да хорижий инвесторларнинг 
ҳуқуқ ва манфаатларини ҳи-
моя қилиш кафолатларининг 
мустаҳкам қонунчилик базаси, 
шунингдек, чет эл капитали 
иштирокида ташкил этилган 
корхоналар учун имтиёз ва 

преференциялар тизими яра-
тилган. 

Бу борада амалга оши-
рилаётган ишлар O`zLiDeP 
электорати, шу жумладан, 
биз, хусусий тадбиркорлар 
манфаатларига тўлиқ мос 
келади. Тошкентда бўлиб ўт-
ган Халқаро инвестициявий 
форумда таъкидлангани-
дек, бу жараёнларга хориж 
сармоядорларини кенгроқ 
жалб қилиш лозим. Қулай 
инвестициявий муҳит, респу-

бликамизда сақланиб кела-
ётган иқтисодий ва сиёсий 
барқарорлик чет эл инве-
сторлари билан ҳамкорлик-
ка мустаҳкам замин яратиб, 
хорижлик шериклар билан 
ишбилармонлик алоқала-
рини ривожлантириш ва 
мустаҳкамлашга хизмат қи-
лади. Халқаро анжуман дои-
расида умумий қиймати 12,4 
миллиард долларлик 100 
дан ортиқ битим ва мемо-
рандум имзолангани эълон 

қилингани ҳам фикримиз да-
лилидир. 

Мамнуният билан айти-
шим мумкинки,  биз, тад-
биркорлар учун Халқаро ин-

вестициявий форум ўзаро 
манфаатли ишбилармонлик 
алоқаларини кенгайтириш, 
экспорт учун янги имконият-
лар очишга ёрдам берди.

Ўзбекистон Республикаси 
Конституцияси мана, 23 йилдир-
ки, мамлакатимиз тараққиёти-
нинг мустаҳкам ҳуқуқий асоси 
бўлиб хизмат қилмоқда. Кон-
ституциявий талаблар асосида 
амалга оширилаётган кенг кўлам-
ли ислоҳотлар самараси ўлароқ, 
аҳолининг ҳуқуқ ва манфаатлари 
тўла таъминланяпти. Зеро, Асо-
сий қонунимизнинг туб замирида 
шу муқаддас заминда яшаётган 
ҳар бир кишини рози қилиш, эзгу 
орзу-истакларини рўёбга чиқа-
риш каби инсонпарварлик тамой-
илларига асосланган демократик 
жамиятни барпо этиш мақсади 
мужассамдир.

НУФУЗЛИ АНЖУМАН

Маълумки, Бош қомусимизнинг 53-моддасига 
мувофиқ, Ўзбекистонда бозор муносабатларини 
ривожлантиришга қаратилган иқтисодиёт асоси-
ни мулкчиликнинг турли шакллари ташкил этади. 
Шундан келиб чиқиб давлат истеъмолчиларнинг 
устувор манфаатлари ва хусусий мулкнинг бар-
ча шаклларида тенгликни таъминлаш мақсадида 
уларнинг эркин фаолият юритишини кафолатлай-
ди. 

Хусусий мулк дахлсиз ва давлат ҳимоясида 
бўлиб, мулкдор фақат қонунда кўрсатилган ҳол-
лардагина мулкидан маҳрум бўлиши мумкин. 
Алоҳида таъкидлаш жоизки, мамлакатимизда 
айнан мана шу конституциявий талабдан келиб 
чиққан ҳолда хусусий мулк, кичик бизнес ва хусу-
сий тадбиркорликни ҳимоя қилиш мақсадида суд-
ҳуқуқ соҳасидаги қонунчилик тизимли равишда  
такомиллаштирилиб борилмоқда. 

Хусусан, Ўзбекистон Республикаси Пре-
зиденти томонидан 2015 йилнинг 15 май куни 
имзоланган «Хусусий мулк, кичик бизнес ва ху-
сусий тадбиркорликни ишончли ҳимоя қилишни 
таъминлаш, уларни жадал ривожлантириш йў-
лидаги тўсиқларни бартараф этиш чора-тадбир-
лари тўғрисида»ги фармон бу борадаги ишларни 
бутунлай янги босқичга кўтарди, десак муболаға 
бўлмайди. Мазкур фармон юртимизда хусусий 
мулкнинг ўрни ва ролини тубдан кучайтириш, 
иқтисодиётда давлат иштирокини стратегик асо-
сланган даражагача камайтириш, ялпи ички маҳ-
сулотда хусусий мулк улушини изчил оширишга 
қаратилганлиги билан аҳамиятлидир.

Тадбиркорлик субъекти томонидан назорат 
қилувчи органлар қарорлари устидан шикоят қи-
линган тақдирда ишни кўриб чиқиш даврида қа-
рор ижросини тўхтатиб туриш мақсадида хўжалик 
судларининг ваколатлари кенгайтирилганлиги-
нинг ўзиёқ қулай ишбилармонлик муҳитини янада 
яхшилашга қаратилган дадил қадамдир.

Шу муносабат билан Хўжалик процессуал 
кодексининг 76 ва 77-моддаларига қўшимчалар 
киритилиб, унда давлат органи, фуқароларнинг 
ўзини ўзи бошқариш органи томонидан ноқону-
ний ҳужжат қабул қилинганлиги ёхуд уларнинг 
мансабдор шахслари томонидан ғайриқонуний 
ҳаракатлар (ҳаракатсизлик) содир этилганлиги 
натижасида тадбиркорлик субъектига етказилган 
зарарларнинг ўрнини қоплаш тўғрисидаги даъво-
ларни кўришда суд даъвогарнинг аризаси бўйича 
даъвони таъминлаш чораларини кўриши шартли-
ги белгилаб қўйилди. Шунингдек, давлат органи-
нинг, фуқаролар ўзини ўзи бошқариш органининг 
низолашилаётган ҳужжати ижросини тўхтатиб ту-
риш тўғрисидаги норма ҳам киритилди.

Даъвони қаноатлантириш тадбирларини 
амалга оширишнинг асосий мақсади суд ҳужжат-
ларининг келгусидаги ижросини таъминлашда-
ги қийинчиликларнинг олдини олишдан иборат. 
Бир сўз билан айтганда, ушбу фармондан келиб 
чиққан ҳолда Ўзбекистон Республикасининг Хў-
жалик процессуал кодексига киритилган ўзгартиш 
ва қўшимчалар мамлакатимизда тадбиркорлик 
субъектлари манфаатларини самарали ҳимоя 
қилишнинг янги тизими шакллантирилганини ан-
глатади.

Бу эса «Хусусий мулк дахлсиз ва давлат ҳи-
моясида» деган конституциявий норманинг кун-
далик ҳаётимиздаги амалий тасдиғидир. Шунинг 
учун ҳам Бош қомусимизни барча ҳуқуқларимиз 
кафолати сифатида эътироф этамиз.

Бош қомус —
ҳуқуқлар 
кафолати

Зокир УМАРОВ,
Олий Мажлис 
Қонунчилик 
палатасидаги 
O`zLiDeP 
фракцияси аъзоси

Абдуллажон ҲАМРОҚУЛОВ,
Олий Мажлис Қонунчилик 
палатасидаги 
O`zLiDeP фракцияси аъзоси:

Бибисанем ТЕМИРХАНОВА,
Олий Мажлис Қонунчилик 
палатасидаги 
O`zLiDeP фракцияси аъзоси:

Олим 
СОИБНАЗАРОВ,

O`zLiDeP Сурхондарё 
вилоят кенгаши раиси:

Фурқат ҚАЛАНДАРОВ, 
Бектемир туманидаги 

«Berk» хусусий корхонаси 
раҳбари, O`zLiDeP фаоли:

МАВЖУД ИМКОНИЯТЛАР НАМОЙИШИ
Халқаро инвестициявий форум: 8 ДЕКАБРЬ —

КОНСТИТУЦИЯ КУНИ

Давоми. Бошланиши 1-саҳифада

Кимда аниқ таклиф бор? ТИЗИМ ТОБОРА ТАКОМИЛЛАШТИРИЛМОҚДА
O`zLiDeP фракциясининг қонун ижодкорлиги соҳасида фуқаролик 
жамияти институтлари билан ўзаро ҳамкорлиги хусусида

O`zLiDeP фракциясининг навбатдаги йиғилишида «Электрон ҳукумат 
тўғрисида»ги қонун лойиҳаси биринчи ўқишда атрофлича кўриб чиқилди

Давлат бошқаруви асосини 
қонунлар ташкил этар экан, қонун 
ижодкорлиги соҳасида фуқаролик 
жамияти институтларининг фаол 
иштирок этиши табиий. Бу жараён 
кўп жиҳатдан сиёсий партиялар ва 
уларнинг парламентдаги фракци-
ялари фаолиятини янада самарали 
ташкил этиш билан бевосита боғлиқ. 
Юртбошимиз Олий Мажлис Қонун-
чилик палатаси ва Сенатининг қўш-
ма мажлисидаги маърузасида таъ-
кидлаганидек, қонун лойиҳаларини 
давлат бошқаруви, фуқаролик жами-
яти институтларининг турли бўғинла-
рида кенг ва амалий муҳокама қи-
лишни таъминлаш муҳимдир. Қонун 
лойиҳалари, айниқса, аҳолининг ҳа-
ётий муҳим манфаатлари, ижтимоий 
ҳуқуқларига бевосита дахлдор бўл-
ган қонунчилик ҳужжатлари муҳо-
камасига жамоатчилик, фуқаролик 
институтлари вакилларини ҳам кенг 
жалб этиш лозим. 

Шундан келиб чиққан ҳолда 
фуқаролик жамияти институтла-
рининг турли бўғинларида қонун 
лойиҳалари муҳокамасини ташкил 
этиш фракциямиз фаолиятининг 
чора-тадбирлар режасида ҳам аниқ 
белгилаб қўйилган. Шунингдек, 
мамлакатни ижтимоий-иқтисодий, 
ижтимоий-сиёсий ривожлантириш-
га доир таклифларни ишлаб чиқиш 
бўйича ҳам O`zLiDeP фракцияси 

экспертлар, илмий-тадқиқот муасса-
салари, ННТлар ва фуқаролик жами-
ятининг бошқа институтлари билан 
самарали алоқани таъминлашга 
ҳаракат қиляпти. Ушбу йўналишда 
фракция ҳузурида малакали мута-
хассислардан иборат экспертлар 
гуруҳи ташкил этилиб, сиёсий пар-
тияларнинг фуқаролик жамиятининг 
бошқа институтлари билан ўзаро 
ҳамкорлигига доир халқаро тажриба 
атрофлича ўрганилмоқда.

 O`zLiDeP фракцияси депутат-
лари томонидан қонунчилик таша-
ббуси тартибида тайёрланган қонун 
лойиҳаларига таклифларни жам-
лаш мақсадида жамоат ташкилот-
лари билан ҳамкорлик йўлга қўйи-
либ, фракциялараро мунозаралар 
ўтказилмоқда.

Масалан, «Акциядорлик жами-
ятлари ва акциядорларнинг ҳуқуқла-
рини ҳимоя қилиш тўғрисида»ги 
Ўзбекистон Республикаси Қонунига 
ўзгартиш ва қўшимчалар киритиш 
ҳақида»ги қонун лойиҳаси муҳока-
масига бағишланган «Корпоратив 
бошқарувнинг қонунчилик асослари-
ни такомиллаштириш масалалари» 
мавзусида республика ва вилоятлар 
миқёсида 14 та очиқ амалий мулоқот 
ташкил этилди. Ушбу тадбирларда 
иштирок этган 1500 га яқин тадбир-
кор ва фермер, соҳа мутахассис ва 
экспертлари томонидан мамлакатда 
кичик бизнес ва хусусий тадбиркор-
ликни жадал ривожлантириш юза-
сидан 54 та амалий таклиф ва тавсия 
билдирилди.

 «Кичик бизнес ва хусусий тад-
биркорлик субъектлари, фермер-

лар ва ишбилармонларнинг ташқи 
иқтисодий фаолиятидаги иштиро-
кини кенгайтиришнинг долзарб 
масалалари» мавзусидаги тадбир-
лар эса янги таҳрирдаги Божхона 
кодекси муҳокамасига бағишлан-
ди. Бундай амалий мулоқотлар Қо-
рақалпоғистон Республикаси, Жиз-
зах, Самарқанд, Фарғона ва Навоий 
вилоятларида ташкил этилди. Ушбу 
учрашувлар Солиқ бошқармаси, 
Савдо-саноат палатаси, Божхона 
бошқармаси ва бошқа мутасадди 
ташкилотлар вакиллари иштироки-
да ўтказилди.

«Инвестиция ва пай фондла-
ри тўғрисида»ги қонун лойиҳаси 
республикада жамоавий инвести-
циялаш, аҳолининг вақтинчалик 
бўш пул маблағларини жалб қилиш 
тизимини яратишни рағбатланти-
риш ва уларни миллий иқтисоди-
ётнинг турли соҳаларини молия-
лаштиришга йўналтириш, улушли 
фондлар фаолиятини тартибга со-
лиш бўйича ваколатли органни бел-
гилашга қаратилган. Мазкур қонун 
лойиҳаси муҳокамасида Бизнес 
ва инвестиция муаммоларини ўр-
ганиш маркази, Савдо-саноат па-
латаси экспертлари қатнашиб, ўз 
таклиф ва тавсияларини бердилар.

Бир сўз билан айтганда, 
O`zLiDeP фракцияси томонидан 
жамоат ташкилотлари билан ҳам-
корликда қонун лойиҳалари муҳо-
камаси йўналишида ўтказилаёт-
ган тадбирлар мазкур ҳужжатлар 
бўйича аниқ таклиф ва тавсиялар 
ишлаб чиқилишига хизмат қил-
моқда.

Кун тартибидаги масала юзасидан сўзга 
чиққан депутатлар қонуннинг мақсадига тўхталиб, 
ахборот-коммуникация технологияларидан кенг 
фойдаланиш асосида давлат органлари фаолия-
тининг самарадорлигини ошириш, давлат хизмат-
ларини электрон тарзда кўрсатиш тартибларини 
такомиллаштириш, уларнинг сифати ва қулайлик 
даражасини кучайтириш кўзда тутилганини алоҳи-
да таъкидладилар.

— Ҳозирда кўплаб давлат органларида АКТ-
нинг жорий қилиниши идора ичидаги тусга эга 
бўлиб, бу идоралараро ҳамкорликни янада ях-
шилаш, аҳоли ва тадбиркорлик субъектларига 
тақдим этиладиган давлат хизматларининг си-
фатини ошириш имконини чеклаяпти, — дейди 
Олий Мажлис Қонунчилик палатаси депутати, 
O`zLiDeP фракцияси аъзоси Эркин Холбўтаев. 
— Аввал шакллантирилган ахборот тизимлари 
ва давлат органларининг ресурслари турли хил 
платформалар ва технологияларда ишлаб чиқил-
ган бўлиб, улардаги маълумотлардан бошқа дав-
лат органлари тезкор фойдалана олмайдилар. Бу 
эса амалда идоравий ахборот алмашинувида кўп 
вақт кетиши, турли маълумотлар тизимлари ва 
базаларидаги ахборотни кўп маротаба йиғиш ва 
такрорлашга олиб келади. Модомики, мавжуд ва-
зият идоралараро ахборот тизимлари, электрон 
ҳукуматнинг марказий маълумотлар базалари ва 
ахборот ресурсларини жорий қилиш мақсадида 
қонун даражасида электрон ҳукумат соҳасида-
ги муносабатларнинг янги тартибини ўрнатиш-
ни тақозо этмоқда. Шуни инобатга олган ҳолда 
«Электрон ҳукумат тўғрисида»ги қонун лойиҳаси 
ишлаб чиқилди. Зеро, ҳозирги шароитда ҳар бир 
соҳани энг янги ютуқлар асосида яратилган тех-
ника ва асбоб-ускуналар билан таъминлаш ма-

саласи O`zLiDeP учун ҳам устувор вазифалардан 
бири саналади. 

Қисқа қилиб айтганда, мазкур қонуннинг қабул 
қилиниши, биринчи навбатда, давлат органлари 
фаолиятининг самарадорлигини ошириш, юридик 
ва жисмоний шахсларга давлат хизматлари элек-
трон тарзда тақдим этилишини яхшилаш, иккинчи-
дан, жамият ҳаётининг турли соҳаларида (соғлиқни 
сақлаш, таълим, аҳолининг бандлиги ва ижтимоий 
муҳофаза, уй-жой-коммунал хўжалиги, савдо-со-
тиқ) ахборот-коммуникация технологияларидан 
фойдаланишни кенгайтириш, учинчидан, қабул қи-
линаётган қарорларнинг тезкорлиги ва сифатини 
ошириш, тегишли ахборот-таҳлилий тизимларни 
яратиш ҳисобига давлат бошқарувига сарфлана-
диган харажатларни қисқартириш, тўртинчидан, 
айрим давлат органлари даражасида ахборот ти-
зимлари ва ресурслари ишланмаларининг такрор-
ланишини истисно этиш имконини беради.

Қизғин баҳс-мунозара руҳида ўтган йиғилишда, 
шунингдек, «Электрон ҳукуматни ривожлантириш 
масалалари бўйича Ўзбекистон Республикасининг 
айрим қонун ҳужжатларига ўзгартишлар ва қў-
шимчалар киритиш тўғрисида»ги қонун лойиҳаси 
ҳам муҳокама қилинди.  Таъкидланганидек, мазкур 
қонун лойиҳаси орқали Ўзбекистон Республика-
сининг «Ахборот олиш кафолатлари ва эркинлиги 
тўғрисида», «Давлат солиқ хизмати тўғрисида», 
«Давлат божхона хизмати тўғрисида», «Фаолият-
нинг айрим турларини лицензиялаш тўғрисида», 
«Давлат статистикаси тўғрисида», «Ахборот эр-
кинлиги принциплари ва кафолатлари тўғрисида», 
«Тадбиркорлик фаолияти соҳасидаги рухсат бериш 
тартиб-таомиллари тўғрисида»ги қонунларига ўз-
гартиш ва қўшимчалар киритилиши назарда тути-
лаётир.

Йиғилиш сўнгида кўриб чиқилган масалалар 
юзасидан O`zLiDeP фракциясининг тегишли қаро-
ри қабул қилинди.

Акбар МУЗАФФАРОВ,
«XXI asr»

Тўлқин КАРИМОВ,
Олий Мажлис Қонунчилик 
палатасидаги O`zLiDeP 
фракцияси аъзоси

Хўш, партия фаолларининг парламент қуйи палатаси ва маҳаллий 
кенгашлар депутатлари билан биргаликда олий ўқув юртига ташриф 
буюриши ва талабалар билан очиқ мулоқотга киришишидан кўзлан-
ган мақсад нима? Бу саволга мазкур тадбир ташкилотчиларидан бири, 
O`zLiDeP Тошкент шаҳар кенгаши Ёшлар билан ишлаш бўлими мудири 
Мастура Хаитова қуйидагича жавоб берди:

— Партиямизнинг Cайловолди платформасида ёшлар ва аёллар-
нинг интеллектуал меҳнат борасидаги қобилият ва истеъдодини на-
моён этиши учун зарур шароит яратиш, айниқса, таълим тизимидаги 
ислоҳотларни чуқурлаштириш орқали мазкур соҳанинг юксак халқаро 
мезон ва стандартларга мослигини таъминлаш муҳим вазифалардан 
бири сифатида белгилаб қўйилган. Шунингдек, ёшларни ҳар жиҳатдан 
қўллаб-қувватлаш, уларда тадбиркорлик кўникмаларини ҳосил қилиш, 
ўз бизнесини очишга яқиндан кўмаклашиш ҳам устувор йўналишлар си-
расига киради. Фаолларимизнинг ёшлар ичига чуқурроқ кириб боришга 
интилишининг асосий сабаби сайлов олдидан берилган ваъдаларни 
амалда бажаришга астойдил ҳаракат қилаётгани билан изоҳланади. 

Дарҳақиқат, олдимизга қўйилган мақсад-марраларга эришиш учун 
O`zLiDeP томонидан бир қатор истиқболли лойиҳалар, кўрик-танлов ва 
турли тадбирлар ташкил этиб келинмоқда. Бу жараёнда ёшларнинг ўзи 
ташаббус билан чиқаётгани алоҳида эътиборга молик.

— Бугунги тадбирнинг яна бир мақсади бўлажак мутахассисларни  
ёшларга оид давлат сиёсатининг асосий йўналишлари ва амалдаги са-
маралари билан яқиндан таништиришдан иборат, — дейди биз билан 
суҳбатда Олий Мажлис Қонунчилик палатасидаги O`zLiDeP фракци-
яси аъзоси Раҳматилла Каримов. — Бу сиёсат эса, ҳеч муболағасиз, 
иқтидорли ёшларни моддий-маънавий рағбатлантиришга қаратилгани 
билан аҳамиятлидир. Истиқлолнинг дастлабки кунлари, яъни 1991 йил-
нинг 20 ноябрида «Ўзбекистон Республикасида ёшларга оид давлат си-
ёсатининг асослари тўғрисида»ги қонун қабул қилингани ҳам фикримиз 
далили бўлиши мумкин. Мазкур ҳуқуқий ҳужжат бош ислоҳотчи  бўлган 
давлатнинг ёшлар масаласига доир асосий стратегик йўналишларини 
изчил ва тизимли равишда босқичма-босқич амалга ошириш имкони-
ятини яратиб берди. Президентимизнинг 2014 йил 6 февралдаги «Ўз-
бекистон Республикасида ёшларга оид давлат сиёсатини амалга оши-
ришга қаратилган қўшимча чора-тадбирлар тўғрисида»ги қарори эса бу 
борадаги ижобий ишларни янги босқичга олиб чиқди.

Давра суҳбати давомида талабалар парламент вакиллари ва 
O`zLiDeP фаоллари билан очиқ мулоқотга киришиб, партиянинг айни 
кундаги фаолияти, ёшлар билан ишлашда қандай янги услублардан 
фойдаланаётгани билан қизиққанларини алоҳида таъкидлаш жоиз. Ху-
сусан, бундай савол-жавобларда Н.Нурсаидов, З.Умарова каби талаба-
лар ташаббус кўрсатишди. 

Тадбир якунида университетнинг фан-таълим соҳасида ўзига хос 
ютуқларга эришган бир гуруҳ иқтидорли ёшлари партиянинг диплом ва 
эсдалик совғалари билан тақдирланди.

Мақсаднинг мағзи 
Мастуранинг 
мулоҳазаларида
«Ёшлар салоҳиятини ривожлантиришдаги 
долзарб вазифалар». O`zLiDeP Тошкент шаҳар 
кенгаши томонидан Низомий номидаги Тошкент 
Давлат педагогика университетида ўтказилган 
давра суҳбати ана шу мавзуга бағишланди

Шуҳрат РАҲИМОВ, «XXI asr»

Мамлакатимизда иқтисодиётни либераллаштириш, тадбиркорлик 
субъектларини ҳуқуқий ҳимоялаш тизимини  такомиллаштириш, фермерлик 
ҳаракатини қўллаб-қувватлаш ва аҳоли турмуш тарзини яхшилаш борасидаги 
ислоҳотлар муваффақияти ҳақида радио-телевидение, газета-журналлар 
орқали хабардор бўлиб бораяпмиз. Халқ фаровонлигини оширишнинг энг муҳим 
йўналишларидан бири сифатида  кичик бизнес ва хусусий тадбиркорликка 
алоҳида эътибор қаратилаётгани, ёшларни иш билан таъминлаш устувор 
вазифага айлангани мени ҳам шижоатли бўлишга ундамоқда. 
Очиғи, академик лицей, касб-ҳунар коллежларини тугатиб, хусусий 
тадбиркорлик ёки ҳунармандлик билан шуғулланаётган тенгдошларимни 
кўриб, уларга ҳавасим келади. Давлатимиз томонидан яратилган шарт-
шароит ва имкониятлардан қувонаман. Бу жараёнга O`zLiDeP ҳам катта ҳисса 
қўшаётир. Партия томонидан ўтказилиб келинаётган бир қатор лойиҳалар 
тенгдошларимнинг тадбиркорлик фаолиятига қизиқишини кучайтириш, 
ижтимоий-сиёсий фаоллигини ошириш, жамоат ишларидаги  фаол иштирокини 
қўллаб-қувватлашда муҳим аҳамият касб этаяпти. Жорий йилда O`zLiDePнинг 
«Ишбилармон талаба» стипендияси кўрик-танловида вилоятимиздан уч нафар 
тенгдошимнинг муваффақият билан иштирок этгани, уларнинг бизнес-режа ва 
инновацион лойиҳалари молиялаштиришга лойиқ топилганини эшитиб, жуда 
хурсанд бўлдим. 
Юқорида айтганимдай, қалбим шижоатга тўлиб, шу каби партиявий 
лойиҳаларда  қатнашишни кўнглимга тугиб қўйдим. Мақсадим — тадбиркорлик 
кўникмаларига эга бўлиб, хусусий бизнес билан шуғулланиш. Янги йилда 
«Диплом билан — бизнес»га лойиҳасида албатта қатнашиб, имкониятларимни 
синаб кўришга аҳд қилдим.

Мафтуна ҚЎШБОҚОВА, ЖДПИ қошидаги Сайилжой академик лицейи ўқувчиси.

Мен — O`zLiDeP 
лойиҳасини танладим

Мазкур тадбирда сўз олган-
лар бугунги кунда хотин-қизлар-
ни ижтимоий-сиёсий, ҳуқуқий 
жиҳатдан ҳимоялаш, жисмоний, 
маънавий ва интеллектуал са-
лоҳиятини ошириш борасида 
олиб борилаётган ислоҳотлар 
жараёнида  O`zLiDeP фаол-
лари, жумладан, ташаббускор 
аёлларининг маҳаллалар, таш-
килотлар, чекка қишлоқлардаги 
хотин-қизлар ўртасида олиб бо-
раётган кенг кўламли фаолияти 
хусусида фикр алмашдилар. 

— Муҳтарам Президенти-
мизнинг ушбу китобини ўқи-
ган киши, мустақиллик, Ватан, 
миллат қайғуси, тинчлик ва 
омонлик, миллий тикланиш, 
шукроналик каби бир-бири би-
лан узвий боғлиқ тушунчалар 
моҳиятини янада чуқур англаб 
етади, — деди давра суҳбати-
да O`zLiDeP Сиёсий Кенгаши 
Ижроия қўмитаси раиси ўрин-
босари М.Акрамова. — Қола-
верса, мамлакатимизни сиёсий 

Аёл бахти — жамият бахти
Олмазор туманида O`zLiDeP Сиёсий Кенгаши Ижроия қўмитаси Аёлларнинг сиёсий фаоллиги, жамиятдаги ўрни ва 
мавқеини ошириш бўлими томонидан Юртбошимизнинг «Она юртимиз бахту иқболи ва буюк келажаги йўлида хизмат 
қилиш — энг олий саодатдир» китобига бағишлаб «Аёл бахти — жамият бахти» мавзуида давра суҳбати ўтказилди

Ўзбекистон мустақил босма оммавий ахборот воситалари ва ахборот агентликларини  қўллаб-қувватлаш 
ва ривожлантириш жамоат фонди томонидан «Ёшларга оид давлат сиёсатини амалга оширишда ОАВнинг 
роли» мавзусида семинар-тренинг ўтказилди. 
Унда таъкидланганидек, ХХ1 аср — глобаллашув ва ахборот технологиялари асри. Дунёнинг бир 
минтақасида юз бераётган ўзгаришлар унинг иккинчи бурчагида жойлашган мамлакатга бевосита 
ёки билвосита  ўз таъсирини ўтказмоқда. Турли ижтимоий тармоқлар орқали  ахборот алмашинуви 
жамиятнинг энг фаол  қатлами бўлмиш ёшларнинг онгига ижобий таъсир этиш билан бирга ўзининг 
салбий жиҳатларини ҳам намоён этаётгани айни ҳақиқатдир. Янаям аниқ қилиб айтганда, сиёсий-
ҳуқуқий маданияти тўлиқ шаклланиб улгурмаган ёшларнинг онгини «Оммавий маданият»нинг турли 
кўринишлари эгаллаб олаётгани бугун ҳеч кимга сир эмас. 
Президентимизнинг 2014 йил 6 февралдаги «Ўзбекистон Республикасида  ёшларга оид давлат сиёсатини 
амалга оширишга қаратилган  қўшимча чора-тадбирлар тўғрисида»ги қарори мамлакатимизда ёшларга 
оид давлат сиёсатини ҳаётга татбиқ этишда юзага келаётган муҳим жиҳатлар, хусусан, навқирон 
авлоднинг  ҳуқуқий маданиятини юксалтириш, уларда мустақил фикрлаш,  ахборот коммуникация 
технологияларидан самарали фойдаланиш кўникмаларини шакллантириш каби бир қатор устувор 
вазифалардан иборат экани билан долзарб аҳамиятга эгадир.  
— Глобаллашув жараёнларининг  жадаллик билан авж олиши, дунёнинг турли минтақаларида юз 
бераётган таҳликали вазиятлар ушбу ҳудудларда уларга қарши курашиш механизмлари суст даражада 
эканлиги натижасидир, — дейди сиёсий шарҳловчи Шарофиддин Тўлаганов. — Мазкур ҳолатнинг 
айрим ривожланган давлатлар мисолида намоён бўлаётгани масалага янада жиддий ёндашишни талаб 
этади. Жамият ҳаётини ҳаракатлантирувчи, унинг тараққиётини белгиловчи асосий куч ёшлар эканлиги 
ҳисобга олинса, масаланинг нечоғли муҳим экани яққол кўзга ташланади. 
Тадбирда экспертлар томонидан марказий ҳамда ҳудудлардаги айрим нашрларда ёшлар аудиторияси 
учун  тайёрланган материалларда учраётган хато ва камчиликлар мониторинги эълон қилинди.

Рисолат МАДИЕВА.

ХАТО ВА КАМЧИЛИКЛАР МОНИТОРИНГИ

ва иқтисодий ривожлантириш, 
жумладан, ижтимоий соҳалар 
— таълим-тарбия, илму фан, 
маданият ва санъат, спорт ти-

зимини ривожлантиришга қа-
ратилган ислоҳотлар, жамия-
тимизда аёллар, кексалар ва 
ёшларнинг ўрни, уларга янада 

қулай шароит ва имкониятлар 
яратиш ва бошқа кўплаб маса-
лалар мазкур тўпламнинг маз-
мун-моҳиятини ташкил этади. 

Китобда аёлларнинг жамиятда-
ги ўрни ва ролига ҳам  алоҳида 
эътибор қаратилгани хотин-қиз-
ларга билдирилган ишонч, юк-
сак эҳтиром барчамизни бирдай 
бугунги ислоҳотлар, ёрқин ке-
лажагимиз йўлида янада фаол 
қатнашишга даъват этади. 

Тадбирда, шунингдек, жой-
ларда олиб борилаётган тарғи-
бот-ташвиқот ишларида хо-
тин-қизларга доимий эътибор 
ва ғамхўрлик кўрсатиш, ҳуқуқ 
ва манфаатларини ҳимоялаш, 
оила ва жамият ҳаётидаги ну-
фузини ошириш, истеъдод ва 
қобилиятларини рўёбга чиқа-
риш, айниқса, қизларнинг за-
монавий билим ва касб-ҳунар-
ларни эгаллаб, ҳаётда муносиб 
ўрин эгаллашларига эришиш 
O`zLiDeP дастурий ғояларининг 
етакчи йўналишларидан бири 
эканига алоҳида урғу берилди. 

Давра суҳбатида давлати-
миз раҳбари китобида белги-
ланган устувор вазифаларни 
амалга оширишда партия фаол-
ларининг иштирокини таъмин-
лашга оид режалар белгилаб 
олинди..

Дилноза НОМОЗОВА, 
«XXI asr»

«АСОСЛИ МАЪЛУМОТЛАР БИЗДАН, 
ХОЛИС ХУЛОСА СИЗДАН»

Давоми. Бошланиши 1-саҳифада

Берилган ваъдаларни ҳаётга 
татбиқ қилиш учун ишни вилоят, 
туман (шаҳар) кенгашлари де-
путатлигига сайланганларнинг 
маълумотлар базасини шакллан-
тиришдан бошладик. Шунингдек, 
Сиёсий таълим маркази томони-
дан депутатлар, БПТ раислари 
ва партия аъзоларининг малака-
сини ошириш мақсадида  семи-
нарлар ташкил этилиб, методик 
тавсиялар ишлаб чиқилди. 41 та 
ана шундай ўқув машғулотида 
жами мингдан зиёд маслакдоши-
миз қатнашди. O`zLiDeP Сиёсий 
Кенгаши Ижроия қўмитаси томо-
нидан жорий йилнинг май ойида 
ташкил этилган «Халқ депутат-
лари маҳаллий кенгашларидаги 
O`zLiDeP депутатлик гуруҳла-
рининг назорат функцияларини 
амалга ошириш, партиявий ва-
зифаларини бажаришда ҳудудий 
кенгашлар ва депутатлар ҳам-
корлигининг самарали усуллари» 
мавзусидаги амалий семинар 
эса бизга бу борада ҳар томон-
лама кўмаклашди. 

Энди баъзи рақамларга диққат 
қаратсак. Жорий йилда вилоят 
кенгашидаги депутатлик гуруҳи-
миз томонидан 11 маротаба, 
туман (шаҳар) кенгашларидаги 
партиямиз вакиллари ташаббуси 
билан эса 136 маротаба мансаб-
дор шахслар ҳисоботлари эши-
тувлари ташкил этилди. Бу ўтган 
йилнинг айни даврига нисбатан 
40 фоиз кўпдир. Бундан ташқари, 
турли шаклдаги мурожаатлар би-
лан узлуксиз иш олиб борилиб, 
ташкилот ва муассасаларга жами 
347 та депутатлик сўрови юборил-
ди. Бу кўрсаткич ҳам ўтган йилга 
нисбатан қарийб 1,5 баробарга 
ошган. Бошқача айтганда, жой-
лардаги катта-ю кичик ижтимо-
ий-иқтисодий масалаларга борган 

сари кўпроқ эътибор берилаётир. 
Шу ўринда бир мисол келтирсам.  
Озиқ-овқат соҳасида вилоятда 
амалга оширилаётган 43 та ин-
вестициявий лойиҳа ҳамда кўп 
тармоқли фермер хўжаликларини 

ривожлантириш дастури устидан 
партиявий назоратни олиб бориш 
жараёнида тегишли лойиҳаларга 
бириктирилган депутатлар томо-
нидан 176 та учрашув ўтказилиб, 
27 та муаммо аниқланди. Улар 
юзасидан мутасаддиларга депу-
татлик сўровлари йўлланиб, 13 
марта эшитув ўтказилди ва 9 та 
назорат-таҳлил фаолияти амалга 
оширилди.

— Қисқаси, жойларда де-
путатларимиз олиб бораётган 
фаолият бугунги кун талаблари 
даражасида, дея хулоса чиқари-
шимиз мумкинми? 

— Бундай фикрдан йироқман. 
Бу саволга жавоб беришдан олдин 
бир неча масалани аниқлашти-
риш лозим. Авваламбор, депутат 
ким? Ўзининг сайловолди дасту-
рида қандай вазифаларни илгари 
сурган? Сайловчиларга берган 
ваъдаларини бажариш учун нима-
лар қиляпти?  Фуқаролар ишончи 
улкан масъулият эканини тўла ҳис 
этаяптими? 

Тан олиш керак: айрим депу-
татларимиз фаолияти қониқарли 
эмас. Биз бунга яқинда депутатлик 
гуруҳлари аъзолари фаолиятини 

туманлар кесимида ўрганиши-
миз жараёнида яна бир бор амин 
бўлдик. Таҳлиллар 2015 йил учун 
мўлжалланган иш режаларига 
мувофиқ назорат-таҳлил фаолия-
тини амалга ошириш, мансабдор 
шахслар ҳисоботларини эшитиш 
ҳамда депутатлик сўровлари юбо-
риш ишларига халқ депутатлари 
Бахмал, Мирзачўл, Жиззах туман-
лари кенгашларидаги депутатлик 
гуруҳлари ҳамда партия ташки-
лотлари ходимлари етарлича ма-
съулият билан ёндашмаётганини 
кўрсатди. Айтайлик, Бахмал туман 
кенгашидаги партия депутатлик гу-
руҳи томонидан режалаштирилган 
15 та эшитувдан 11 таси, Жиззах 
туман кенгашидаги депутатлик гу-
руҳи томонидан режалаштирилган 
эшитувларнинг 16 тадан 12 таси 
ўтказилган, холос. Шу билан бир-
га, депутатлик гуруҳи йиғилишла-
ри ҳамда партиявий тадбирларда 

айрим депутатларнинг мунтазам 
иштирок этмаётгани, баъзилари 
ҳар чоракда партия кенгашларига 
белгиланган жадвал асосида тақ-
дим этиладиган депутатлик ҳисо-
ботларини ўз вақтида топширма-
ётгани кўзга ташланмоқда.

— Бундай ҳолатларни барта-
раф этиш учун муайян чоралар 
кўрилаётган бўлса керак?

— Албатта, партиявий инти-
зомни мустаҳкамлашга қатъий 
ҳаракат қилаяпмиз. Жумладан, 
зиммасидаги вазифаларга со-
вуққонлик билан қараётган депу-
татларга партия ҳудудий ташки-
лоти томонидан огоҳлантириш 
хатлари йўлланиб, фаолиятни 
жонлантириш юзасидан йўл-
йўриқлар берилмоқда. Айни пай-
тда депутатларимизнинг 87 на-
фари маҳаллий кенгашларга илк 
бора сайланганини ҳам инобатга 
олаяпмиз. Чунки етарли кўникма 
ва тажриба шаклланиши учун би-
роз вақт талаб қилинади. Шунинг 
учун уларга имкон қадар ёрдамла-
шаяпмиз. Муҳими, улар ўрганиш-
дан, изланишдан толдим, демаса-
лар бас.

Эътиборлиси, O`zLiDeP Си-

ёсий Кенгаши Ижроия қўмитаси 
ташаббуси билан ўтказилаётган 
«Халқ депутатлари маҳаллий 
кенгашидаги энг яхши депутат» 
кўрик-танлови жараёнида депу-
татлар фаолиятига нафақат таҳ-
лилий-танқидий нуқтаи назардан 
баҳо берилади, балки «Депутат-
лик (жамоатчилик) назорати», 
«Одамларга яқин бўлган депутат», 
«Депутат – устоз», «Фаолиятда 
самарадорлик», «Ташаббускор 
депутат», «Партиявий лойиҳа-
лар» номинацияларида ғолиб деб 
топилган иштирокчиларнинг иш 
усуллари, тўплаган тажрибалари-
ни оммалаштириш, тарғиб қилиш 
орқали сафдошларимиз фаолли-
гини янада ошириш имкони  юзага 
келади. 

— Сиз юқорида партиявий 
лойиҳалар ҳақида гап очдин-
гиз. Айтингчи, жойларда амалга 
оширилаётган ижтимоий-иқти-

содий ислоҳотлар муваффақи-
ятида O`zLiDeP лойиҳаларининг 
қанчалик ҳиссаси бор?

—  Келинг, сизга баъзи бир 
маълумотларни баён қилай-да, 
хулосани ўзингиз чиқаринг. Мисол 
тариқасида Бизнес тузилмалари 
ва фермерликни қўллаб- қувват-
лаш бўлими томонидан ўтказилув-
чи «Мулкдор оила» лойиҳасини 
олайлик. Бу йил мазкур лойиҳа 
доирасидаги тадбирларда чекка 
туманларимиздаги фуқаролар ҳам 
фаол қатнашдилар. Пировардида 
9 нафар иштирокчи умумий қийма-
ти 77,1 млн. сўмлик банк кредитла-
рини олиб, тадбиркорлик фаолия-
тини йўлга қўйди. 

Шунингдек, ёшларнинг тадбир-
корликка қизиқишини кучайтириш, 
ўз бизнесини очиши учун шарт-ша-
роит яратиш, уларнинг ижтимо-
ий-сиёсий фаоллигини ошириш, 
партия дастурида белгиланган 
ёшлар сиёсатини амалга ошириш 
мақсадида жорий йилда 52 та дав-
ра суҳбати, 8 та очиқ мулоқот, 19 та 
учрашув,   7 та маънавий-маъри-
фий суҳбат, 7 та амалий мулоқот, 
27 та форум, 14 та кўрик-танлов 
ҳамда 36 та ўқув-семинар ташкил 

этилди. Уларга жами 22583 нафар 
навқирон авлод вакили қамраб 
олинди. Мазкур жараён ҳам парти-
явий лойиҳаларнинг тобора омма-
вийлашаётганидан дарак беради.

Лекин бу натижалар хотир-
жамликка асос бўлолмайди. 
Партиявий фаолиятни янада 
жонлантириш, ҳар бир маҳалла, 
ҳар бир гузар, ҳар бир корхона, 
ҳар бир таълим даргоҳига  ки-
риш, юрдошларимиз, электора-
тимиз билан ҳамнафас бўлиш, 
улар орасида тарғибот-ташвиқот 
ишларини бундан-да кучайтири-
шимиз лозим. Зеро, дастурий ғоя 
ва мақсадларимиз ҳаётда ўз ак-
сини топсагина, одамларга наф 
келтиради.

— Эркин ака, партиявий 
лойиҳалар ҳақида гап кетганда 
«Парламентда менинг ўрним», 
«Ёш партия етакчилари — ке-
лажак кадрлари» каби лойиҳа-
ларни ҳам тилга олиб ўтиш за-
рур, назаримда. Чунки уларда 
иштирок этган ёшлар эртанги 
кунда партия сафига билим-
ли, шижоатли янги аъзоларни 
жалб қилишда, O`zLiDeP нуфу-
зини оширишда муҳим ўрин 
тутади, шундай эмасми?

— Фикрингизга қўшиламан. 
Шуни ҳам унутмаслик керакки,  
партия сафига фаол, иқтидорли, 
ҳар жиҳатдан етук ёшларни жалб 
қилишда нафақат истиқболли 
лойиҳалар, балки барча аъзолар, 
депутатларимиз, ҳудудий тузил-
малар ходимлари томонидан 
амалга оширилаётган  тарғибот 
ишлари, жойларда ўтказилаётган 
турли тадбирларнинг ҳам аҳами-
яти катта. Шу йўналишда олиб 
борилаётган саъй-ҳаракатлар на-
тижасида жорий йилнинг 9 ойи да-
вомида вилоятда партия аъзолари 
1750 нафарга, БПТлар эса 16 тага 
кўпайди. Бугунги кунда вилоят 
партия кенгаши тизимида 11900 
ҳаммаслагимизни бирлаштирган 
500 та БПТ фаолият юритаяпти. 
Қуйи бўғинлар фаолиятини ўрга-
ниб чиқиб, уларнинг 162 тасида 
аниқланган нуқсонлар бартараф 
этилди. Ишни самарали ташкил 
этишга кўрсатма ва тавсиялар бе-
рилди.

Умуман олганда, қуйи ташки-
лотлар ишини янада жонланти-
риш учун ҳали кўп иш қилишимиз 
керак. Бунда, шубҳасиз, энг катта 
масъулият туман кенгашлари зим-
масига юклатилади.

Суҳбатдош:
Баҳром МИРЗАҚОБИЛОВ.

—  КЕЛИНГ, СИЗГА БАЪЗИ БИР МАЪЛУМОТЛАРНИ БАЁН ҚИЛАЙ-ДА, ХУЛОСАНИ ЎЗИНГИЗ 
ЧИҚАРИНГ. МИСОЛ ТАРИҚАСИДА БИЗНЕС ТУЗИЛМАЛАРИ ВА ФЕРМЕРЛИКНИ ҚЎЛЛАБ- ҚУВВАТ-
ЛАШ БЎЛИМИ ТОМОНИДАН ЎТКАЗИЛУВЧИ «МУЛКДОР ОИЛА» ЛОЙИҲАСИНИ ОЛАЙЛИК. БУ ЙИЛ 
МАЗКУР ЛОЙИҲА ДОИРАСИДАГИ ТАДБИРЛАРДА ЧЕККА ТУМАНЛАРИМИЗДАГИ ФУҚАРОЛАР ҲАМ 
ФАОЛ ҚАТНАШДИЛАР. ПИРОВАРДИДА 9 НАФАР ИШТИРОКЧИ УМУМИЙ ҚИЙМАТИ 77,1 МЛН. 
СЎМЛИК БАНК КРЕДИТЛАРИНИ ОЛИБ, ТАДБИРКОРЛИК ФАОЛИЯТИНИ ЙЎЛГА ҚЎЙДИ.

Қизилтепа туман ҳо-
кимлиги қишлоқ хўжалик 
бўлимининг чорвачилик 
бўйича бош мутахассиси 
Абдуваҳоб Ярашев «Обид-
дин» фермер хўжалиги фа-
олиятини  ёритишни тавсия 
қилганида, сира иккилан-
мадим. Чунки ўша ҳудудни 
яхши биламан. Асосан си-
зот сувлар ҳисобига ҳосил 
бўлган кўлчалардан иборат 
партав (ташландиқ) ерлар-
да тадбиркорлик қилаётган-
лар ҳақида ёзишни кўпдан 
кўнгилга тугиб юргандим. 

— Фермер хўжалигини 
2011 йилда ташкил этган-
миз, — дейди бизга ҳамроҳ-
лик қилган ҳисобчи Шуҳрат 
Набиев. — У пайтда хўжа-
ликда 90 бош қорамол, 252 
бош қўй ва шунга яраша ин-
шоотларгина мавжуд эди, 

холос. Чорва бош сонини 
кўпайтирдик, янги ерлар 
очдик. Балиқчиликни йўлга 
қўйдик.

Олинган маълумотлар-
га кўра, фермер хўжалиги-
нинг 135 гектар ер майдони 
мавжуд бўлиб, 105 гектари 
яйловлардан иборат. Айни 
кунда парваришланаётган 
179 бош қорамолнинг 100 
бошини соғин сигир ташкил 
этади. Қўйлар сони ҳам 300 
бошга етган. Иккита бузоқ-
хона ва яна шунча айвон 
қурилган. Чорва зотини 
яхшилаш ва маҳсулдорли-
гини ошириш мақсадида 
Голландиядан 10 бош сер-
маҳсул ғўнажин ва бир бош 
наслдор буқа харид қилин-
ган. Яйловлар ҳисобидан  
ўн гектарга яқин янги ер ўз-
лаштирилган. Чорвачилик-
ка ихтисослашган хўжалик 
жорий йилда давлат қабул 
пунктларига 28 тонна дон 

топширди. Эл дастурхонига 
145 тонна сут, 37 тоннадан 
зиёд гўшт етказиб берилди. 

— Сигирнинг сути ти-
лида, дейишади. Шу боис 
чорва қишлови учун мавжуд 
20,1 гектар бедазоримиз-
ни агротехника қоидалари 
асосида парваришлаб, 150 
тоннадан зиёд беда пичани 
ва сенаж, 100 тоннага яқин 
сомон жамғардик, — дейди 
иш юритувчи Абдурашид 
Остонов. —  Ғалладан бў-
шаган 10,9 гектар майдон-
да такрорий макка экиб, 
310 тоннадан зиёдроқ си-
лос бостирдик. Молхона 
ҳамда қўшимча бинолар, 
қўтон-қўраларни таъмир-
дан чиқардик. Бир сўз би-
лан айтганда, чорва қишло-
вини беталофат ўтказиш 
бўйича барча тайёргарлик 
юмушлари бажарилди. 

Йил бошидан буён 39 
бош бузоқ олинди. Шундан 
5 таси хориждан келтирил-
ган сигирлардан олинган 
зотдор бузоқлардир. Тўл 
мавсумида олинган 80 бош 
қўзини тўлиқ ўстиришга 
қолдирдик. Мавжуд соғин 
сигирларимизнинг ҳар би-
ридан кунига ўртача 7-8 
литрдан сут соғиб  олиниб, 
ўзаро имзоланган шартно-
ма асосида қайта ишлаш 
корхоналарига сотяпмиз. 

Фермер хўжалиги ҳуду-
дидаги сизот сувлар йиғи-
ладиган партав ерлар ҳи-

собига 2014 йилда умумий 
майдони 5 гектарни ташкил 
этувчи 3 та сунъий ҳовуз қа-
зилиб, балиқчилик хўжали-
ги ташкил этилган.

— Ҳар бир соҳада бўлга-
ни сингари балиқчиликнинг 
ҳам ўзига яраша қийинчилик 
ва ташвишлари бор, — дейди 
бош балиқшунос Худоёр Зо-
киров. — Ҳовузларимизга 1,5 
километр узоқликдан қувур-
лар орқали тоза сув келтирил-
ди. Кўлларимизни чавақлар 
билан тўлдириш мақсадида  
20  минг донадан зиёд  5-7 
граммлик дўнгпешона, зоғо-
ра ва оқ амур зотли чавақлар 
харид қилинди. Келгуси йили 
тайёр парҳез маҳсулотлари-
мизни эл дастурхонига тортиқ 
қила бошлаймиз.

— Жуда катта орзулар 
билан иш бошлаганмиз, 
— суҳбатга қўшилади фер-
мер хўжалиги раиси Баҳо-
дир Аҳмедов. — Истиқлол 
йилларида мамлакатимиз-
да  фермерлик ҳаракатини 
қўллаб-қувватлаш, солиқ 
ва божхона тўловларидан 
имтиёз ва преференция-
лар бериш, тадбиркорлик 
субъектлари ишига четдан 
аралашишларга чек қўйиш 
борасида мисли кўрилма-
ган ишлар бажарилдики, 
кўрсатилаётган ғамхўрли-
кларга ўзимизнинг амалий 
ишимиз билан жавоб қай-
таришга интиляпмиз. 2014 
йилги даромадларимиз 

ҳамда банкнинг 150 мил-
лион сўмлик имтиёзли кре-
дити эвазига сунъий сув 
ҳавзамиз соҳилида замо-
навий мажмуа — аква боғ 
ташкил этишга киришдик. 
Шу мақсадда сув ҳавзаси 
қирғоқларига 200 тупдан 
зиёд арча, чинни гужум, 
декоратив тут ва гул кў-
чатлари ўтқазилди. Тўрт 
километр узоқликдан та-
биий газ қувури тортиб ке-
линди. Соҳилда ёзда 200, 
қишда эса 60-70 хўрандага 
хизмат кўрсатиш имконига 
эга бўлган 2 қаватли, та-
крорланмас дизайнга эга 
ошхона қуряпмиз. Унда 
кўлдан айни шу дамда 
тутилган тирик балиқдан 
турфа таомлар тайёрла-
нади. Бундан ташқари, 
ташриф буюрувчилар ўз 
қўллари билан балиқ ов-
лашлари, уни ошхонамиз-
да пиширтириш ёки хоҳи-
шларига кўра ўзлари таом 
тайёрлашлари, қолаверса, 
олиб кетишлари мумкин. 
Боғимизда нафақат катта-
лар, балки болажонлари-
мизнинг ҳам  мириқиб дам 
олишлари назарда тутил-
ган. Кираверишда бола-
лар аттракционлари ўрна-
тилган ўйин майдончалари 
ташкил этиш, соҳил бўй-

ёхуд чўлда «Aqua park»ни ишга туширмоқчи бўлган 
фермер фаолиятига бир назар

лаб ҳордиқ ўриндиқлари 
ўрнатиш, 5 та сув велоси-
педи харид қилишни режа-
лаштирганмиз. Сув устида 
бунёд этилган 50 метрлик 
кўприкдан қаҳвахонага 
ўтиш чоғида дам олувчи-
лар атроф манзарасини, 
бу ерда боқилаётган ба-
лиқ, ўрдак, ғоз ва оққуш-
ларни томоша қилишла-
ри мумкин. Энг асосийси, 
Ўзбекистон Республикаси 
давлат мустақиллигининг 
муборак 25 йиллик тўйи 
нишонланадиган катта 
байрам арафасида ишга 
тушириладиган «Aqua 
park» мажмуасида 15 та 
доимий ва 20 та мавсумий 
иш ўрни яратилади.

Лавҳамиз қаҳрамонла-
рининг яна бир эзгу нияти 
борки, у ҳам бўлса, бунёд 
этилаётган «Aqua park»ни 
яқин келажакда халқаро 
туристик харитасига кири-
тишдир.

Биз ҳам оддий бир қи-
шлоқ мулкдорлари томо-
нидан чўл бағрида бунёд 
этилаётган «жаннат»нинг 
бир бўлаги — «Aqua park»-
дан қайтар эканмиз, унинг 
Боботоғдек улкан орзулари 
ижобатини тиладик. «Обид-
дин»нинг «Aqua park»га сиз 
ҳам келинг.

Президентимизнинг «Ерларнинг мелиоратив ҳолатини 
яхшилаш тизимини тубдан такомиллаштириш чора-тадбир-
лари тўғрисида»ги фармони ҳам айни шу мақсадда қабул 
қилинган бўлиб, мамлакатимиз қишлоқ хўжалиги соҳасини  
барқарор ривожлантириш, экин майдонларининг унумдор-
лигини ошириш учун  зарур шарт-шароитларни яратишда 
дастуруламал вазифасини ўтамоқда. 

Мазкур ҳужжатда суғориладиган ерларнинг мелиоратив 
ҳолатини яхшилаш дастурларини  амалга оширишга  ён-
дашувларни тубдан ўзгартириш, бу борадаги ишларни мо-
лиялаштиришнинг ишончли механизмини шакллантириш, 
лизинг операцияларини кенг жорий этиш йўли билан сув 
истеъмолчилари уюшмаларининг  моддий-техника базасини 
мустаҳкамлаш каби устувор вазифалар аниқ белгилаб қўй-
илган. 

— Ҳаётга татбиқ этилган лойиҳалар натижасида 2008-
2012 йилларда 1200 минг гектар суғориладиган майдон-
ларнинг ер ости сув сатхи пасайиб, оптимал даражага ет-
казилди, — дейди Иқтисодиёт вазирлиги  қишлоқ ва сув 
хўжалигини ривожлантириш бўлими бошлиғи ўринбосари 
Ўткирбек Шералиев. — Шунингдек, ер ости сув сатхи 2 метр-
гача бўлган майдонлар 364,6 минг гектарга қисқартилди. Энг 
муҳими, мелиоратив ҳолатни яхшилаш тадбирлари амалга 
оширилган  ерларнинг унумдорлиги сезиларли даражада 
ортди. 

Давлатимиз раҳбарининг 2013 йил 19 апрелдаги қарори-
га асосан «2013-2017 йиллар даврида суғориладиган ерлар-
нинг мелиоратив ҳолатини янада яхшилаш ва сув ресурсла-
ридан оқилона фойдаланиш чора-тадбирлари тўғрисида»ги 
Давлат дастури қабул қилингани эса имкониятларни янада 
кенгайтирди. Яъни, белгиланган муддатда мелиорация объ-
ектлари қуриш, мавжудларини реконструкция қилиш, таъ-
мирлаш ва тиклаш, томчилатиб суғориш тизимини  жорий 
қилиш, сув хўжалиги ва хизмат кўрсатувчи ташкилотлар мод-
дий-техника базасини мустаҳкамлаш тадбирларини амалга 
ошириш кўзда тутилган. 

— Ушбу дастур доирасида биргина 2013-2014 йиллар ва 
2015 йилнинг биринчи ярмида 1234 тик дренаж қудуқлари ва 
52 та насос станциясини таъмирлаш-тиклаш ишлари бажа-
рилди, — дейди суҳбатдошимиз. — Бундан ташқари тармоқ 
корхона ва ташкилотларига «Ўзмелиомашлизинг» лизинг 
компанияси томонидан жами  550 та мелиоратив  техника ва 
ускуналар, жумладан, 187 та экскаватор, 68 та бульдозер, 65 
та автосамосвал, 37 та автокран, 4 та лазерли ер текислагич 
етказиб берилди. 

Маълумотларга кўра, ушбу тадбирлар учун Молия ва-
зирлиги ҳузуридаги  Суғориладиган ерларнинг мелиоратив 
ҳолатини яхшилаш жамғармаси ҳисобидан  197,6 млрд. сўм 
маблағ ўзлаштирилган. Сув ресурсларидан оқилона фойда-
ланиш  мақсадида 2013-2014 йилларда республикада жами 
10,8 минг гектар майдонда томчилатиб суғориш тизими жо-
рий қилинган. Давлат дастурининг тўлиқ амалга оширили-
ши эса 1,1 млн. гектар суғориладан ерларнинг мелиоратив 
ҳолатини яхшилаш,  шунингдек, кучли ва ўрта шўрланган 
ерларни  87 минг гектарга  ёки 12 фоизга қисқартириш, 255 
минг гектар майдонда коллектор-дренаж сувларининг кафо-
латли оқимини таъминлаш имконини беради. 

Мухтасар айтганда, иқтисодиётимизнинг барча соҳалари 
каби аграр тармоқ йўналишларида ҳам ислоҳотлар изчил 
олиб борилаётир. Уларнинг амалий натижалари эса қишлоқ 
хўжалиги  маҳсулотлари ҳажмининг ортиши, халқимиз тур-
муш тарзининг юксалиши, обод ва фаровон ҳаётимизда ўз 
аксини топмоқда.   

Ерни боқсанг — 
ер сени боқади
Халқимизнинг ушбу ҳикмати асрлар 
давомида ўзининг нечоғли пурмаъно 
эканини амалда нафақат намоён этиб 
келмоқда, балки унга қатъий амал қилиш 
лозимлигини ҳам эслатиб турибди
Рисолат МАДИЕВА, «XXI asr»

Жаҳон соғлиқни сақлаш 
ташкилоти маълумотларига қа-
раганда,  балиқ гўшти ва ундан 
тайёрланган парҳез таомлар 
севиб истеъмол қилинадиган 
маҳсулотлар сирасига киради. 
Чунки унинг таркибида инсон 
саломатлиги учун зарур бўл-
ган фаол органик моддалар –  
кальций, фосфор ва тез ҳазм 
бўлувчи оқсиллар мавжуд. Ба-
лиқдаги фойдали моддалар 
юрак ва бўқоқ касалликларига 
чалинишдан муҳофаза қилади, 
суякларни мустаҳкамлайди, 
кўриш қобилиятини яхшилай-
ди.

— Биласизми, балиқнинг 
ҳатто қовурғаси ҳам жуда фой-
дали, — дейди Гулистон тума-
нидаги «Собиржон-Сабоҳат 
туҳфаси» фермер хўжалиги 
раҳбари Одилжон Ўрозалиев. 
— Ана шу суякчалар қуритил-
гач, толқон қилиб ейилса, им-
мунитетни мустаҳкамлайди, 

инсон танасини кўпгина  керак-
ли моддалар билан тўйинтира-
ди. 

Дарҳақиқат, балиқчилик 
истиқболли соҳалардан бири. 
Кейинги йилларда давлатимиз 
раҳбари томонидан ушбу ма-
салага оид қатор фармон ва 
қарорлар қабул қилинганлиги 
бежиз эмас. Барча жойда бўл-
ганидек, Сирдарё вилоятида 
ҳам аҳолининг балиқ маҳсулот-
ларига бўлган талабини тўлиқ 
қондириш, тармоқда иқтисодий 
ислоҳотларни чуқурлаштириш, 
балиқчилик корхоналарини 
хусусийлаштириш юзасидан 
бир қатор ишлар амалга оши-
рилди. Ҳозиргача вилоятда юз-
дан зиёд балиқчилик хўжалиги 
ташкил қилинганлиги ана шу 
саъй-ҳаракатларнинг амалдаги 
натижасидир.

Одилжон дастлаб ўзи туғи-
либ ўсган Гулистон туманида  
«Собирали ОО» фермер хўжа-
лигини ташкил қилиб, 20 гек-
тар ташландиқ ерни ўзлашти-
ришга киришди. Аввалига 1,5 

гектар майдонга шоли экди. 
Ёш деҳқоннинг тиришқоқли-
ги самара бериб, 11 тоннадан 
зиёд ҳосил олинди. Кейинги 
йили шолизорлар 5 гектарга 
етказилди. Бора-бора дашт 
ҳудудидаги қолган ерлар ҳам 
ўзлаштирилди. Эндиликда 
ушбу майдонларга ғалла, арпа, 
буғдой экилиб, мўл-кўл ҳосил 
етиштирилмоқда.

… Одилжон зовур ёқалаб 
бораркан, сув юзидаги турфа 
хил балиқлар эътиборини торт-
ди. Мана шу жойларда балиқ-
чиликни йўлга қўйса бўлмасми-
кан?.. Мутахассислар билан 
кенгашди. Балиқчилик хўжали-
кларига бориб, уларнинг иш та-
жрибаси билан танишди. Унинг 
хайрли ҳаракатини  деҳқон-
чиликда суяги қотган отаси 
Собирали Ўрозалиев ҳам қўл-
лаб-қувватлади.

2012 йилда 165х5 ва 340х5 
ҳажмдаги 2 та сунъий сув ҳав-
заси барпо этилди. Мирзаобод 
туманидаги ихтисослашган 
хўжаликдан дастлаб 65 кило-

грамм балиқ чавақлари олиб 
келиниб, кўлга ташланди. Кей-
инчалик ушбу миқдор 165 кило-
граммга етказилди. Кўзланган 
мақсадга эришиш учун малака 
ошириш, балиқ етиштириш тех-
нологиясини пухта ўзлашти-
ришга тўғри келди. Бугунги кун-
да балиқлар биомеъёр асосида 
омухта ем, бошқа хилдаги сер-
витамин озуқалар билан пар-
варишланмоқда. Натижа чакки 
эмас. Айниқса, зоғорабалиқ, 
дўнгпешона, оқ амурнинг ҳар 
бири уч-тўрт килодан ошиқроқ 
тош босаяпти. Уч нафар ишчи 
соҳага масъул этиб белгилан-
ган. Энг муҳими, балиқчилик 
учун зарур бўладиган озуқа-
нинг асосий қисми хўжаликнинг 
ўзида етиштирилаяпти.

— Тадбиркор ҳамкасбимиз 
бу муваффақиятларга осон-
ликча эришаётгани йўқ, — де-
йди O`zLiDeP Гулистон туман 
кенгаши раиси, халқ депутат-
лари туман кенгаши депута-
ти Нурилла Ҳусанов. — Унинг 
фаолияти билан боғлиқ айрим 

муаммолар партиямиз фаол-
лари томонидан жойида ҳал 
қилинмоқда. Амалий ҳамкор-
лик бундан кейин ҳам давом 
эттирилади. Нафақат Гулистон 
шаҳри, балки қишлоқларда ҳам 
балиқ савдосини йўлга қўйиш 
ниятидамиз.

Одилжон билан суҳбатлаш-
сангиз, «Бир йигитга қирқ ҳунар 
ҳам оз», деган фикрнинг тўғри-
лигига яна бир карра ишонч ҳо-
сил қиласиз. У чорвачиликнинг 
ҳам «этаги»дан маҳкам тутган. 
Айни пайтда хўжалигида 8 бош 
наслли қорамол парваришлан-
моқда.

— Хориждан келтирилган 
зотдор моллардан насл олиниб, 
маҳаллий шароитда кўпайти-
рилмоқда. 3 бош  соғин сигир-
нинг ҳар биридан 20-25 литрга-
ча сут олинаяпти. Шу туфайли 
хонадонларимиздан сут, қатиқ, 
сузма, қаймоқ, сариёғ аримайди, 
— дейди Одилжон. — Келгусида 
қорамоллар бош сонини янада 
кўпайтириш, «Собиржон-Са-
боҳат туҳфаси»ни кўп тармоқли 

фермер хўжалигига айлантириш 
ниятидамиз.

Ёш фермер йилқичиликка 
ҳам ишқибоз. Бундан уч-тўрт 
йил муқаддам 2 та зотли от 
сотиб олган эди. Бугунги кун-
да уларнинг сони ўн бошдан 
ошди. Келгусида банк кредити 
асосида қорамоллар  ва отлар 
сонини янада кўпайтириш, за-
монавий чорвачилик мажмуини 
ташкил қилишни дилига туккан.

Халқимизда қимирлаган қир 
ошар, деган ҳикмат бор. Аммо  
ўша қирни ошиб, кўзланган 
мақсадга эришиш учун қанча-
дан-қанча машаққатларни ен-
гиб ўтмоқ лозим. Гулистонлик 
тадбиркорда имконият ҳам, 
ёшлик шижоати ва ғайрати ҳам 
етарли. Қишлоқдошлари таъ-
риф беришганидек, бошлаган 
ишини охирига етказмай қўй-
майдиган Одилжон эл-юрт рав-
нақи йўлида астойдил хизмат 
қилиб, обрў-эътибор қозон-
моқда. Сафимизда ана шундай 
фидойи, тиниб-тинчимас ин-
сонлар кўпаяверсин! 

Бир йигитга  қирқ  ҳунар ҳам оз
— дейди гулистонлик тадбиркор, «Собиржон-Сабоҳат туҳфаси» балиқчилик фермер хўжалиги раҳбари Одилжон Ўрозалиев

Дилора ЭСОНОВА,

Унда алоҳида таъкидланга-
нидек, бугун тиббиёт ва фар-
мацевтика саноатида доривор 
гиёҳлар асосида тайёрланган 
шифо воситаларига эҳтиёж то-
бора ортиб бормоқда. Илм-фан 
муассасалари мавжуд гиёҳлар-
нинг дориворлик хусусиятларини 
ўрганиш, табиий ҳолда ўсадиган 

ушбу бойликдан рационал фой-
даланиш, уларни  етиштириш 
кўламини кенгайтириш бўйича 
қатор лойиҳалар амалга оши-
рилмоқда. Хусусан, Вазирлар 
Маҳкамасининг 2015 йил 19 
январдаги 2015-2017 йиллар-
да ўрмон хўжаликлари тизими-
ни ривожлантириш, доривор ва 

озуқабоп ўсимликлар хомашёси-
ни етиштириш, тайёрлаш ва қай-
та ишлашни янада кенгайтириш 
чора-тадбирларига оид қарори-
дан сўнг ушбу йўналишга янада 
катта аҳамият берила бошланди.

— Доривор ўсимликшунос-
ликни ривожлантириш бўйича 
махсус дастур ишлаб чиқил-
ган бўлиб, зарур гиёҳларни 
етиштириш учун тўрт минг гек-
тар майдонда саноат планта-
циялари барпо этилди, — де-
йди «Ўзфармсаноат» давлат 
акциядорлик концерни масъул 
ходими Н.Иброҳимов. — Бу-
нинг учун қарийб қирқ етти 

миллион доллар миқдорида 
маблағ йўналтирилди. Дастур-
да белгиланган вазифалар-
нинг ўз вақтида ҳаётга татбиқ 
этилиши келгуси йилда яна 
саксон турдаги доривор шифо 
воситаси ишлаб чиқариш им-
кониятини яратади.

Тадбирда доривор ўсимли-
клардан биологик фаол қўшим-
чалар ва шифо воситалари олиш 
борасида амалга оширилаётган 
илмий-амалий ишлар ҳамда ис-
тиқболга мўлжалланган дастур-
лар ижроси юзасидан бажари-
лаётган лойиҳалар ҳақида ҳам 
батафсил маълумот берилди.

Тўрт минг гектарлик плантация
Миллий матбуот марказида «Доривор 
ўсимликлар етиштириш ва улар асосида 
олинадиган дори воситалари ишлаб чиқариш 
бўйича «Ўзфармсаноат» ДАК томонидан 
олиб борилаётган чора-тадбирлар» мавзуида 
анжуман ўтказилди

«Меҳнат ва аҳолини ижтимоий 
муҳофаза қилиш вазирлиги 
томонидан 2015 йилнинг январь-
сентябрь ойларида аҳолини 
ижтимоий муҳофаза қилиш ва иш 
билан таъминлаш борасида амалга 
оширилган ишлар» мавзуида 
ўтказилган матбуот анжуманида 
Бандликни таҳлил қилиш ва 
меҳнат бозорини тартибга солиш 
бошқармаси бошлиғи Эркин Авезов 
ҳисобот даврида республика бўйича 
жами 748 минг иш ўрни ташкил 
этилганини қайд этди. 
— Мақсадли дастурларга мувофиқ, 
163 минг, жумладан, саноатда 
– 60 минг, хизмат кўрсатиш ва 
сервис соҳасида — 52, қишлоқ 
хўжалигида 35 мингта иш ўрни 
яратилди, — деди у ўз сўзида. — 
Ушбу устувор вазифа ижросига 
бизнес субъектлари катта ҳисса 
қўшдилар. Хусусан, кичик корхона 
ва микрофирмалар, деҳқон ва 
фермер хўжаликларида жами 585 
мингдан зиёд кишининг бандлиги 
таъминланди. Якка тадбиркорлик 
ва уй меҳнатига алоҳида эътибор 
қаратилди. 
Тадбирда, шунингдек, вазирлик 
томонидан жорий йилнинг 
9 ойи давомида Назорат 
қилувчи органлар фаолиятини 
мувофиқлаштирувчи республика 
кенгаши тасдиқлаган режа 
асосида бюджет ташкилотларида 
ҳуқуқ-тартибот идоралари билан 
ҳамкорликда жами 5 мингдан ортиқ 
текширув ўтказилгани, аниқланган 
ҳолатлар бўйича иш берувчиларга 
нисбатан 500 дан ортиқ ёзма 
кўрсатма берилгани, 400 нафардан 
зиёд мансабдор шахсга нисбатан 
маъмурий жарима қўлланилгани 
маълум қилинди. 
— Меҳнат муҳофазаси 
қонунчилиги ва техника 
хавфсизлиги қоидаларига амал 
қилмаслик ҳолатлари бўйича 
жами 29 мингдан ортиқ камчилик 
аниқланди, — дейди вазирлик 
бошқарма бошлиғининг ўринбосари 
Н.Сулаймонова. — Шундан 
қарийб 28 мингтаси белгиланган 
муддатда бартараф этилди. Тегишли 
қонунлар, қоида ва меъёрларга 
амал қилинмаган 2450 дан ортиқ 
корхона ва ташкилот мансабдор 
шахсларига нисбатан тегишли 
чоралар кўрилди. 

Фахриддин НУРАЛИЕВ.

МАНСАБДОР 
ШАХСЛАРГА — 
ЖАРИМА

Фуқаролик жамияти шаклланишини 
мониторинг қилиш мустақил институти 
Тошкент шаҳар ҳудудий бўлинмаси би-
лан биргаликда ташкил этилган «Халқ 
депутатлари Тошкент шаҳар кенгаши-
даги O`zLiDeP депутатлик гуруҳининг 
партия ҳудудий ташкилотлари билан 
ҳамкорлигини самарали ташкил этиш 
масалалари» мавзуидаги давра суҳба-
тида юқоридаги маълумотлар алоҳида 
тилга олинди.

— Изчиллик билан олиб борилган 
ғоявий-сиёсий ишлар ижобий сама-
ралар бераяпти, — деди ФЖШМҚМИ 
ҳудудий бўлинмаси раҳбари ўринбо-
сари Рустам Саидов ва тўпланганлар 
диққатини видеослайдларга қаратди. 
— Кўраётганингиздек, жорий йилнинг 
9 ойида либерал-демократлар деярли 
1200 нафарга, партия қуйи бўғинлари 
эса 7 тага ортди. Бунда аъзоларнинг 
сифат таркибига эътибор қаратилаёт-
ганини таъкидлаш лозим. Ўтказилган 
тадбирлар сони эса ўтган йилнинг мос 
даврига нисбатан бир мунча камайган. 
Бироқ бу сусайишни англатмайди, бал-
ки сондан кўра сифатга кўпроқ урғу бе-
рилаётганини намоён қилади. 

Институт масъул ходими шаҳар кен-
гашига партиямиздан сайланган 19 на-

фар депутат фаолиятини ҳам рақамлар 
асосида таҳлил қилиб, улар электорат 
билан фаол иш олиб бораётганини 
қайд этди. Шу билан бирга партия ту-
ман бўлимлари, депутатлар ва БПТ-
лар фаолиятида фойдаланилмаётган 

имкониятлар мавжудлиги, уларни тўла 
ишга солиш учун ҳамкорликни кучайти-
риш, илғор тажрибаларни оммалашти-
риш зарурлигини таъкидлади. Чунончи, 
режалар ишлаб чиқиш, баённома ва 
бошқа турли ҳужжатларни расмий-
лаштириш, ғоявий-сиёсий тадбирларга 

тайёргарлик кўриш ва уларни юқори са-
вияда ўтказиш, сайловчилар мурожаат-
ларини ўрганишда услубий, ташкилий 
ва амалий ишлар механизмини бирга-
ликда қайта кўриб чиқишлари, мукам-
маллаштиришлари тақозо этилаётир.

O`zLiDeP Тошкент шаҳар кенгаши 
ҳузуридаги Сиёсий таълим маркази 
раҳбари Дилором Бобожонова Прези-
дентимизнинг «Она юртимиз бахту иқ-
боли ва буюк келажаги йўлида хизмат 
қилиш — энг олий саодатдир» номли 
китобининг аҳамияти хусусида атроф-
лича сўз юритди. 

— Ушбу асар маслакдошларимиз 
учун улкан маънавий ва мафкуравий 
аҳамият касб этади, — деди жумладан 
СТМ раҳбари. — Бинобарин, партия 
шаҳар кенгаши ҳам фаолларнинг онгу 
тафаккурини юксалтиришда мазкур 

китобга таянади. Зеро, унда мамлака-
тимизда амалга оширилаётган ўзгари-
шларнинг мазмун-моҳияти, истиқбол-
даги кенг қамровли ислоҳотларнинг 
йўналишларини янада теранроқ ан-
глаш имконини берувчи муҳим ғоялар 
баён қилинган. 

— Юртбошимиз Олий Мажлис Қо-
нунчилик палатаси ва Сенатининг қўш-
ма мажлисидаги нутқида амалиётчилар 
тажрибаси кўпроқ бўлгани учун қонун-
ларнинг моҳиятини қонун чиқарувчи-
лардан кўра яхшироқ билишини таъки-
дладилар, — деди ўз сўзида O`zLiDeP 
Тошкент шаҳар кенгаши раиси, халқ де-
путатлари шаҳар кенгашидаги партия 
депутатлик гуруҳи раҳбари Тўрабек На-
заров. — «Амалиётчилар» дейилганда, 
биламизки, ўзимизнинг орамизда, би-
рор корхона ё хўжаликда ишлайдиган 
мутахассислар назарда тутилмоқда. 
Бу ташкилотларнинг аксариятида эса 
БПТ тузилган. Демоқчиманки, партия-
нинг тилга олинган тизимлари ораси-
даги алоқаларнинг мукаммаллашуви 
депутатларнинг электорат билан янада 
яқинлашишига хизмат қилади. 

Шаҳар кенгаши депутатлари Мирҳо-
сил Холматов, Айгул Саттарова, бо-
шланғич ташкилотлар етакчилари 
Козим Назаров, Баҳодир Султонов де-
путат ўзи кўтариб чиқаётган муаммо-
ни ниҳоятда пухта билиши кераклиги, 
бироқ унинг якка ўзи масалага таал-

луқли барча маълумотларни тўплаши, 
тартибга солиши, ўрганиб чиқиши қий-
инлиги, бу борада унга  партия маҳал-
лий кенгаши ва БПТлар ёрдам бериши 
лозимлиги ҳақида гапириб, депутатга 
кўмакдош ана шу тузилмалар фаоли-
ятини такомиллаштириш юзасидан 
таклифларни илгари суришди. Жум-
ладан, Сиёсий таълим маркази томо-
нидан  ташкил этилаётган  ўқув-семи-
нарларда тегишли маслаҳат, тавсиялар 
бериб борилиши мақсадга мувофиқ. 
Машғулотларда депутатлар ҳам ўз 
маърузалари, партия туман кенгашла-
ри ва таянч тузилмалар ишини янада 
жонлантиришга қаратилган таклиф ва 
тавсиялари билан фаол қатнашишлари 
айни муддаодир. 

Тадбирда иштирок этган Олий Маж-
лис Сенати аъзоси Агрипина Шин,  
парламент қуйи палатаси депутатлари 
Раҳматулла Каримов, Дилором Файзи-
ева партия электорати манфаатларини 
янада ёрқинроқ ифодалаш учун барча 
имконият ва ваколатлардан унумли 
фойдаланиш кераклигини таъкидлади-
лар.

АМАЛИЁТЧИЛАР —
ОРАМИЗДАГИ МУТАХАССИСЛАР

Халқ депутатлари Тошкент шаҳар кенгашидаги O`zLiDeP 
депутатлик гуруҳи аъзолари томонидан жорий йилда 
ташкилот ва идоралар раҳбарларига 200 дан зиёд сўров 
юборилиб, уларнинг аксариятига мазкур мутасаддилар-
нинг нуқтаи назари баён этилган жавоблар олинди. Гуруҳ 
йиғилишларида 25 нафар мансабдор шахс ҳисоботи тин-
гланди. Шунингдек, кенгаш доимий комиссияларида 10 
та, сессияларда эса 8 та масала  кўриб чиқилиб, тегишли 
қарорлар қабул қилинди. Эътиборлиси, депутатлар эъ-
тиборига тушган ана шу масалаларнинг қарийб 30 фоизи 
БПТлар ташаббусидир.

БПТ ташаббуси Нуробод туманидаги Нурбулоқ шаҳарчаси ва Пўлатчи қишлоғининг ичимлик суви билан 
тўла таъминланишига туртки бўлди. 
Кўп йиллардан бери  қўшни қишлоқлардан сув ташиб ичишга кўниккан 10 минг нафардан зиёд аҳоли 
истиқомат қилаётган ҳудуднинг қайси хонадонида бўлманг, барча бирдек хурсанд. Масаланинг ижобий 
ечими топилишида Нурбулоқ МФЙ ҳамда «Абу Али ибн Сино» МЧЖдаги O`zLiDeP бошланғич ташкилоти 
жонбозлик кўрсатди.
Аҳоли мурожаатини жамоатчилик назорати асосида ўрганган маслакдошларимиз муаммони ҳал қилиш 
учун дастлаб халқ депутатлари Нуробод туман кенгашидаги O`zLiDeP депутатлик гуруҳи аъзоси Собир 
Суяровга  учрашдилар. У эса мавжуд ҳолат юзасидан тегишли идораларга депутатлик сўрови йўллади. 
Шундан кейин амалий ҳаракат бошланди. Аммо сув иншоотлари қурилиши тизимида юзага келган 
айрим камчиликлар боис иш тўхтаб қолди. Халқ депутатлари вилоят кенгашидаги O`zLiDeP депутатлик 
гуруҳи аралашувидан сўнг вазият ижобий томонга ўзгарди. 
O`zLiDeP Нуробод туман кенгаши раиси биринчи ўринбосари Марҳабо Усанованинг айтишича,  айни 
пайтда қишлоқлардаги мавжуд муаммоларни ҳал этиш бўйича БПТ ҳамда депутатлар ҳамкорлиги 
қатъий режа асосида олиб борилмоқда. Хуллас, кичик бир шаҳарчада мана шунақа гаплар. Биз учун 
муҳими мазкур жараённинг O`zLiDeP  фаолияти билан бевосита боғлиқлигидир.

Муҳаббат РАВШАНОВА.

Нурбулоқдаги янгиликдан хабарингиз борми?

Мазкур тадбирга партия Бухоро вилоят таш-
килоти ҳам пухта тайёргарлик кўрди. Жумладан, 
тегишли қарорлар қабул қилиниб, туман (шаҳар) 
бўлимлари ҳамда БПТларга етказилди.

Кўрик-танловнинг шу йил августда ўтка-
зилган туман (шаҳар) босқичи натижаларига 
асосан биринчи, иккинчи ва учинчи ўринлар-
ни эгаллаган 39 та қуйи бўғин вилоят босқи-
чига йўлланма олганди. Улар орасида Бухоро 
шаҳридаги «Бухоро халқаро аэропорти» ДУК, 
Когон шаҳридаги 17-Бухоро темир йўл қури-
лиш машиналари станцияси, Бухоро тумани-
даги «Гала Ривер» қўшма корхонаси, Вобкент 
туманидаги «Чармгарон» маҳалла фуқаролар 
йиғини, «Бухоро нефтни қайта ишлаш заводи» 
корхонаси, Ғиждувон туманидаги «Ғиждувон 
Машҳураси» хусусий корхонаси каби талай 
ташкилот ва муассасаларда самарали фао-
лият юритаётган, маслакдошларимиз орасида 
ҳурмат-эътибор қозонган партия таянч тузил-
малари борлигини қайд этиш керак.

Шунингдек, танлов қуйи босқичида ҳакам-
лар ҳайъатлари қарорига мувофиқ, «Энг кўп 
аъзоларни бирлаштирган бошланғич партия 
ташкилоти», «Ҳужжатлар юритилиши яхши 
йўлга қўйилган, энг яхши хона ва жиҳозлар-
га эга бўлган БПТ», «Сиёсий таълим маркази 
ўқувлари ва партиявий тадбирларда энг фаол 
иштирок этган БПТ», «Тадбиркорлар ва мул-
кдорлар синфига беғараз ёрдам кўрсатаётган, 
касаначилик ҳамда оилавий тадбиркорликни 
йўлга қўйишда фаол қатнашган БПТ», «Партия 

ғояларини чуқур англаган, етакчилик ва нотиқ-
лик хусусиятига эга бўлган БПТ раиси» ва бо-
шқа қўшимча номинацияларга 53 та қуйи тузил-
ма лойиқ деб топилган.

Айни кунларда кўрик-танловнинг вилоят 
босқичини ташкил этиш ва ўтказиш бўйича ко-
миссия аъзолари партия вилоят кенгаши раиси-
нинг биринчи ўринбосари Салим Болтаев бош-
чилигида ғолибликка даъвогар жами 92 та БПТ 
фаолиятини атрофлича ўрганмоқдалар. Ишчи гу-
руҳ ўз хулосаларини тегишли мезонлар асосида 
баҳолаш учун ҳакамлар ҳайъатига тақдим этади.

Танловнинг республика босқичида қатна-
шишга муносиб бошланғич ташкилотларни 7 
кишидан иборат ҳакамлар ҳайъати аниқлайди. 
Қуйи ташкилотлар фаолияти кўрик-танлов ни-
зоми талабларига кўра 10 та йўналишнинг ҳар 
бири бўйича 10 баллгача баҳоланади. Яъни, 
ушбу жараёнда ҳудудларни ижтимоий-иқтисо-
дий ривожлантиришга БПТ томонидан қўшил-
ган амалий ҳисса ва электорат манфаатлари-
ни ҳимоя қилишга оид таклифлар, партиядан 
сайланган барча поғоналардаги депутатлар 
билан ҳамкорлик қай даражада йўлга қўйил-
ганлиги, ҳисобот даврида партия Устави ва 
Дастури талабларини ҳамда партиянинг юқори 
органлари томонидан белгиланган вазифалар-
нинг намунали даражада амалга оширилиши 
ва бошқа мезонлар асос қилиб олинади. Энг 
муносибларни аниқлаш осон кечмайди. Чун-
ки белгиланган шартлар, йўналишлар бўйича 
бир-биридан қолишмайдиган БПТлар кўп. Шун-
дай бўлса-да, маълумотлар синчковлик билан 
таҳлил қилиниб, ҳар томонлама мукаммаллик-
ка эришган қуйи бўғинлар саралаб олинади. 

Саралар синчковлик-ла 
сараланмоқда

Бошланғич ташкилотлар фаолияти самарадорлигини ошириш ва та-
комиллаштириш, уларнинг сифат таркибини янада яхшилаш, намуна-
ли қуйи бўғинлар сонини кўпайтириш ҳамда илғор иш тажрибалари-
ни оммалаштириш мақсадида O`zLiDeP томонидан уюштирилган «Энг 
намунали бошланғич партия ташкилоти» кўрик-танловининг ҳудудий 
босқичи бўлиб ўтмоқда

Мавжуда РАШИДОВА, 
O`zLiDeP Бухоро вилоят кенгаши бўлим мудири

O`zLiDeP Бекобод шаҳар 
кенгаши ва унинг таркибидаги 
фаол БПТлар саъй-ҳаракати 
билан «Ўзметкомбинат» АЖда 
«Миллатлараро тотувлик — 
юртимиздаги барқарорликнинг 
асосий омилларидан бири» номли 
давра суҳбати ҳамда мазкур 
корхонада бошланғич партия 
ташкилоти очилишига бағишланган 
йиғилиш бўлиб ўтди. Партия шаҳар 
ташкилоти ходимлари, депутатлик 
гуруҳи аъзолари,  ёшлар ва маҳалла 
фаоллари қатнашган ушбу тадбирда 
парламент қуйи палатасидаги 
O`zLiDeP фракцияси аъзоси 
Виктор Пак, халқ депутатлари 
Тошкент вилояти кенгаши 
депутати, «Ўзметкомбинат» АЖ бош 
директори Алик Нуритдинов сўзга 
чиқишди.
Жумладан, А.Нуритдинов корхона 
ишчи-ходимлари учун яратилган 
қулай шарт-шароитлар, комбинатда 
турли миллат вакиллари 
ҳамжиҳатликда ишлаётгани, 
меҳнат жамоасининг ижтимоий-
сиёсий фаоллиги хусусида 
атрофлича сўз юритди. 
В.Пак эса Президентимиз 
юритаётган оқилона сиёсат 
туфайли ҳозирда мамлакатимизда 
136 миллат ва элат, 16 диний 
конфессия вакиллари ягона оила 
фарзандларидек яшаб, меҳнат 
қилаётгани ҳақида гапирди. 
— Ўзбекистон — бағри кенг диёр. 
Бу иборани ҳамиша ифтиҳор билан 
тилга оламан, — дея таъкидлади 
нотиқ. — Иккинчи жаҳон уруши 
йиллари жабру ситамларга юзма-
юз бўлган корейслар, немислар, 
поляклар, қрим-татар ва ўзга 
миллатлар вакиллари шу диёрни 
ватан тутдилар. Уларнинг ҳозирги 
авлодлари учун эса Ўзбекистон 
она Ватанга айланди. Бугун 
юртимизда барча миллат ва элат 
вакиллари тинч-тотув, фаровон 
ҳаёт кечирмоқда, келажаги 
буюк мамлакатимизнинг бугунги 
тараққиёти, эртанги истиқболига 
муносиб ҳисса қўшмоқда. Мухтасар 
айтганда, миллатлараро аҳиллик 
— энг катта бойлигимиз. Уни кўз 
қорачиғидек асрашимиз лозим.    
Шаҳар кенгаши депутатлари 
Х.Мақсудов, Н.Нам, партия 
маҳаллий ташкилоти раисининг 
ўринбосари Г.Каримова, 
«Бекободцемент» АЖдаги БПТ 
раиси Н.Яхяева O`zLiDeP Дастурига 
мувофиқ партия шаҳар бўлими 
ва унинг таркибидаги қуйи 
бўғинлар томонидан жамиятимизда 
миллатлараро ва динлараро 
тотувликни  мустаҳкамлаш 
бўйича олиб борилаётган 
ишлар, шунингдек, партия 
тузилмаларининг фаолиятини 
янада такомиллаштириш 
борасида ўз фикрларини баён 
этиб, тўпланганларни партиямиз 
ғояларини қўллаб-қувватлаш, 
сиёсий куч атрофида бирлашишга 
даъват этдилар.
Тадбир давомида O`zLiDeP 
сафида бўлишни истаган 
ишчи-хизматчиларга аъзолик 
гувоҳномалари топширилди.
Партия вилоят кенгаши бўлим 
мудири М.Джамолиддинова 
«Ўзметкомбинат» АЖда 
O`zLiDePнинг бошланғич 
ташкилоти тузилганини тантанали 
равишда маълум қилди.

Дилором ТУРСУНОВА,
O`zLiDeP Бекобод шаҳар кенгаши  
БПТлар билан ишлаш бўйича бош 

консультанти.

Кўп миллатли 
жамоада
янги БПТ

«ДАВЛАТ ВА ЖАМИЯТ 
ҚУРИЛИШИ СОҲАСИДАГИ 
ДЕМОКРАТИК 
ЎЗГАРИШЛАРНИ ЯНАДА 
ЧУҚУРЛАШТИРИШ, КУЧЛИ 
ФУҚАРОЛИК ЖАМИЯТИНИ 
ШАКЛЛАНТИРИШГА 
ҚАРАТИЛГАН 
ТАШАББУСЛАРНИ 
ИЛГАРИ СУРИШ, 
ДАВЛАТНИ 
БОШҚАРИШДА ОНГЛИ ВА 
МАСЪУЛИЯТЛИ ИШТИРОК 
ЭТИШНИНГ ФУҚАРОЛАР 
МАНФААТЛАРИГА 
МОС БЎЛГАН ХИЛМА-
ХИЛ ТУРЛАРИНИ 
ТАЪМИНЛАБ БЕРАДИГАН 
НОДАВЛАТ НОТИЖОРАТ 
ТАШКИЛОТЛАРИНИНГ 
КЕНГ ТАРМОҚЛИ 
ТИЗИМИНИ ЯРАТИШ 
ПАРТИЯНИНГ БОШ 
ВАЗИФАЛАРИДАН 
БИРИДИР».

O`zLiDeP Уставидан.



Президентимиз мамлакатни 
2014 йилда ижтимоий-иқтисо-
дий ривожлантириш якунлари 
ва 2015 йилга мўлжалланган 
иқтисодий дастурнинг энг муҳим 
устувор йўналишларига бағи-
шланган Вазирлар Маҳкамаси 
мажлисидаги маърузасида таъ-
кидлаганидек, сўнгги йилларда 
хусусий тадбиркорликни риво-
жлантириш, бизнес юритиш, 
иқтисодиётимизга маҳаллий ва 
хорижий инвестицияларни кенг 
жалб этиш учун зарур шароит 
ва қулай муҳит яратиш бораси-
да улкан ишлар амалга ошири-
либ, тадбиркорлик субъектла-
ри ҳуқуқларининг устуворлиги 
ҳақидаги принцип амалда жорий 
этилди. 

Давлатимиз раҳбарининг шу 
йил май ойидаги хусусий тадбир-
корликни янада ривожлантириш-

га ҳалақит бераётган тўсиқлар-
ни бартараф этишга қаратилган 
фармонига мувофиқ «Ўзбеки-
стон Республикасининг айрим 
қонун ҳужжатларига хусусий 
мулкни, тадбиркорлик субъект-
ларини ишончли ҳимоя қилиш-
ни янада кучайтиришга, уларни 
жадал ривожлантириш йўлидаги 
тўсиқларни бартараф этишга қа-
ратилган ўзгартиш ва қўшимча-
лар киритиш тўғрисида»ги қонун-
нинг қабул қилингани эса барча 
даражадаги давлат бошқаруви 
идоралари, ҳуқуқни муҳофаза 
қилиш ва назорат органлари, 
тижорат банклари билан ўзаро 
муносабатларида тадбиркорлар 
ҳуқуқлари устуворлиги прин-
ципига амал қилиниши, яъни 
меъёрий-ҳуқуқий ҳужжатларда-
ги бартараф этиб бўлмайдиган 
барча зиддиятлар ва ноаниқли-
клар тадбиркорлар фойдасига 
талқин этилиши, янаям аниқ қи-
либ айтганда, «тадбиркорнинг 
ҳақлиги ҳақидаги презумпцияси» 
амалиётга жорий этилгани иш-

билармонлар манфаатини ҳи-
моя қилишга реал ҳуқуқий асос 
бўлиб хизмат қилмоқда.

Буларнинг бари мамлакати-
мизда инвестиция муҳитини туб-
дан яхшилаш, кичик бизнес ва 
хусусий тадбиркорликнинг янада 
жадал тараққий этишига хизмат 
қилаяпти. Энг муҳими, аҳоли иш 
билан таъминланиб, халқ фа-
ровонлиги юксалиб бормоқда. 
Юртбошимизнинг «Ўзбекистон 
Республикасида инвестиция иқ-
лими ва ишбилармонлик муҳи-
тини янада такомиллаштиришга 
доир қўшимча чора-тадбирлар 
тўғрисида»ги фармони, шунин-

гдек, «Тадбиркорлик фаолия-
тини амалга ошириш ва давлат 
хизматларини кўрсатиш билан 
боғлиқ тартиботларни янада та-
комиллаштириш чора-тадбирла-
ри тўғрисида»ги қарори ҳам ана 
шу эзгу мақсадга қаратилгани 
билан аҳамиятлидир.

Кейинги пайтларда тадбир-
корларнинг ҳуқуқий онги ва ма-
данияти юксалиб, ўз ҳуқуқларини 
қонуний ҳимоя қилишга интилаёт-
гани ҳам эътиборга моликдир. Бу 
фуқаролик ишлари бўйича Сир-
дарё вилоят ва туманлараро суд-
ларига қилинаётган мурожаатлар-
да яққол кўзга ташлана бошлади. 

Масалан, «Қаҳрамон савдо 
сервис» МЧЖнинг атрофлича 
кўриб чиқилиб, 2013 йил 1 ян-
варь куни ҳайдовчи Х.Алижо-
нов томонидан содир этилган 
транспорт ҳодисаси туфайли 
жабрланувчи Жўрабоев Анвар-
га етказилган зарар тўлаб бе-
рилганлиги, МЧЖга қарашли 
автомашинани таъмирлаш учун 
4,421,295 сўм сарфланганлиги, 
жавобгар 14 млн. сўм моддий 
зарарни тўлаши ҳақида тилхат 
ёзиб берганлигини баён қилиб, 
жавобгардан 15,999,467 сўмни 
ундириб беришни сўраган.

Ўзбекистон Республикаси 

Фуқаролик кодексининг 985-мод-
дасига кўра, ғайриқонуний ҳа-
ракат (ҳаракатсизлик) туфай-
ли фуқаронинг шахсига ёки 
мол-мулкига етказилган зарар, 
шунингдек, юридик шахсга ет-
казилган зарар, шу жумладан, 
бой берилган фойда зарарни 
етказган шахс томонидан тўлиқ 
ҳажмда қопланиши лозим.

Суд иш ҳолатлари ва қонун 
талабларидан келиб чиқиб, даъ-
вони қисман қаноатлантириш, 
даъвогарнинг фойдасига жавоб-
гардан 14 млн. сўм ундиришни 
лозим топди.

Юқорида таъкидлангани-
дек, Юртбошимиз фармони 
тадбиркорларнинг ҳуқуқ ҳамда 
қонуний манфаатларини ҳимоя 
қилиш, уларни ҳар томонла-
ма қўллаб-қувватлаш фаоли-
ятимизнинг асосий мезонига 
айланиб бораётир. Суд-ҳуқуқ 
соҳасида амалга оширилаёт-
ган ислоҳотларга янгича кўлам 
бахш эта бошлади.

НУҚТАИ НАЗАР

М. ЮЛДАШЕВ,
Фуқаролик ишлари бўйича 
Сирдарё вилоят судининг 
судьяси

ТАДБИРКОРНИНГ ҲАҚЛИЛИК ПРЕЗУМПЦИЯСИ
Бугун Ўзбекистонни сира иккиланмай ишбилармонлар мамлакати, десак хато қилмаган бўламиз. Зеро, умумиқтисодиётимизда 
тадбиркорлик субъектларининг улуши 55 фоиздан кўпни ташкил этаётгани шундай дейишга асос бўла олади

МЕЪЁРИЙ-ҲУҚУҚИЙ ҲУЖЖАТЛАРДАГИ БАРТАРАФ ЭТИБ БЎЛМАЙДИГАН БАР-
ЧА ЗИДДИЯТЛАР ВА НОАНИҚЛИКЛАР ТАДБИРКОРЛАР ФОЙДАСИГА ТАЛҚИН 
ЭТИЛИШИ, ЯНАЯМ АНИҚ ҚИЛИБ АЙТГАНДА, «ТАДБИРКОРНИНГ ҲАҚЛИГИ 
ҲАҚИДАГИ ПРЕЗУМПЦИЯСИ» АМАЛИЁТГА ЖОРИЙ ЭТИЛГАНИ ИШБИЛАРМОН-
ЛАР МАНФААТИНИ ҲИМОЯ ҚИЛИШГА РЕАЛ ҲУҚУҚИЙ АСОС БЎЛИБ ХИЗМАТ 
ҚИЛМОҚДА.

— Дунёда яхшилар кўп. Устозимизнинг меҳри ва талабчанлиги 
боис 1985 йили пойтахтда билим ва ҳунар ўрганган тенгқурларимнинг 
аксарияти ҳаётда муносиб ўринларини топишди. Эндиликда улар ўз 
касбининг ҳақиқий усталари бўлиб етишишган, — дейди  тажрибали  
уста. — Шунинг ўзи мамлакатимизда инсон омилига кўрсатилаётган 
юксак эътибордан далолат беради. 

Билим юртини тугатгач ёш тикувчи йигит маълум муддат туман 
маиший хизмат уйида ишлади. Сўнгра мустақил равишда фаолият 
юрита бошлади. Ўтган йиллар барча қатори И.Орипов ва унинг саф-
дошлари учун ҳам ўзига хос синов даври бўлди, десак адашмаймиз. 
Зеро, бозор иқтисодиёти талабларига мослашиш осон кечмаганлиги 
аниқ. Турган гапки, Президентимизнинг кичик бизнес ва хусусий тад-
биркорликни янада ривожлантиришга оид фармон ва қарорлари, бу 
борада қабул қилинган кўплаб меъёрий ҳужжатлар жондорлик соҳа 
ходимларига ҳам маънавий куч-қувват бахш этиб, уларни белгилан-
ган имтиёз ва преференциялардан унумли фойдаланишга руҳлан-
тирмоқда.

Бугунги кунда И.Ориповни туманда кўпчилик тажрибали, моҳир ти-
кувчи сифатида яхши танийди. Мана, 30 йилдирки, у ўзининг бемин-
нат хизмати билан мижозлар ишончини оқлаб келмоқда. Илҳомжон-
нинг қўлида жило топган либослар — эркакларнинг костюм-шимлари, 
турли ўлчамдаги кўйлаклар, аёллар пальтолари юқори сифати ҳамда 
бежиримлилиги билан ажралиб туради.

Машойихлар таъкидлаганидек, ҳар бир инсон ўз ризқ-насибаси 
билан дунёга келади. Тақдир йўллари эса турли-туман. Пўлоти ҚФЙ-
га қарашли «Демун» маҳалла фуқаролар йиғини ўрамидаги хонадон-
ларнинг бирида вояга етган олти ака-уканинг барчаси (шу жумладан 
Илҳом Орипов ҳам) эл-юртга қайишадиган, ҳалол ва меҳнатсевар 
инсонлар бўлиб вояга етишди. Қарилик гаштини сураётган Исмоил 
ота Ниёзов ва Мамлакат ая Раҳимова фарзандларининг камолини 
кўриб, Яратганга шукрона келтиришади. Нафақадаги педагог И.Ни-
ёзов тиниб-тинчимас инсонлар тоифасидан. Қўли чоғроққина боғ-роғ 
юмушларидан бўшамайди. Ҳовлида яшнаб турган олма, ўрик, шаф-
толи, гилос дарахтлари,  узум ишкомлари унинг тинимсиз меҳнати 
самарасидир. 

— Бугунги кунда  ҳудудимизда 2325 та юридик  субъект  рўйхатга 
олинган. Жондорликлардан 1100 нафари якка тартибдаги тадбиркор-
лик фаолияти билан машғул, — дейди туман ҳокимлиги ҳузуридаги  
тадбиркорлик субъектларини рўйхатдан ўтказиш инспекцияси  бо-
шлиғи  Содиқ Саидов. — 200 дан ортиқ  ҳунарманд  турли йўнали-
шлар бўйича иш олиб боришаяпти.   Эътиборлиси, улар сафида  ўз  
касбининг устаси Илҳом Орипов ҳам бор. Сифатли маҳсулотларнинг 
харидори кўп бўлади. Шу боис буюртмачилар орасида нафақат Бу-
хоро шаҳри, балки қўшни  вилоят ва туманларда яшовчи кишиларни 
ҳам учратасиз. 

Илҳом Ориповнинг анча йиллар олдин оғир дардга чалинганлиги, 
кейинчалик иккала оёғи ҳам унга панд берганлиги метин иродасини 
асло бука олмади. Оёқларининг куч-қуввати чаққон, эпчил қўлларига 
кўчгандек эди, гўё. Чиндан-да, унинг кундалик меҳнат жараёнини ку-
затар экансиз, касб сирларини пухта эгаллаганлигига яна бир карра 
амин бўласиз. Энг муҳими, Илҳомжон билими ва бой тажрибасини 
бу ерга ўқув амалиётини ўташ учун келиб турадиган Жондор сано-
ат ва транспорт касб-ҳунар коллежи битирувчи ёшлари онгига чуқур 
сингдиришга ҳаракат қилмоқда.  

У тушкунлик кайфиятини енгиб, ҳамиша фойдали юмуш билан 
банд бўлишга  интилади. Шоир сўзлари билан айтганда: « ... Ишим 
кўп, халал берма, Яқин келма, тушкунлик ...»

Мустақилликнинг 24 йиллиги арафасида Президентимиз фармо-
нига асосан бир гуруҳ юртдошларимиз қатори жондорлик ҳунарманд, 
O`zLiDeP аъзоси И.Орипов «Жасорат» медали билан тақдирланди. 
Бу, шубҳасиз, унинг жасоратли меҳнатига берилган муносиб баҳодир. 
Зеро, қаҳрамонимизнинг жисмоний ва маънавий ҳаёт йўли, самарали 
меҳнат фаолияти кўпчиликка ибрат бўлишга арзийди.                   

Жасорат учун 
берилган «Жасорат»

Тақдирнинг кутилмаган зарбасини мустаҳкам иродаси, эртан-
ги кунга бўлган сўнмас умиди-ю юксак ишончи билан енгиб кела-
ётган  юртдошларимиздан бири  жондорлик  Илҳом Ориповдир. 
Юз-кўзларидан илиқ самимият ёғилиб турадиган бу дилкаш, 
камтарин инсон билан суҳбатлашсангиз, қалбингизда бир олам 
қониқиш ҳис этасиз. У айниқса, ўзининг илк устози — Тошкент 
касб-ҳунар билим юрти ўқитувчиси Қаҳҳор Сатторов номини 
алоҳида миннатдорлик билан тилга олади.

Асхор ИСТАМОВ, «XXI asr»

ВОҚЕАЛАР,
ХАБАРЛАР,
ЯНГИЛИКЛАР

Жорий йилнинг тўққиз ойи 
мобайнида 15 млн. 600 нафар 
йўловчига хизмат кўрсатилди. 
Бу кўрсаткич 2014 йилнинг 
мос даврига нисбатан бир 
неча фоиз юқоридир. Ишлаб 
чиқаришни модернизациялаш, 
техник ва технологик янгилашга 
қаратилган фаол инвестициявий 
сиёсат ана шундай ўсишга 
эришишни таъминлади. 
Бундан ташқари, «Ангрен-Поп» 
электрлаштирилган темир йўл 
қурилишида 104 км. масофада 
«пўлат из»лар ётқизилди. 
Ҳозирги кунда 19,1 км. 
узунликдаги ерости қурилишида 
ишлар аниқ жадвал асосида олиб 
борилаётир. 9 ой мобайнида 
50,3 млн. тонна юк ташишга 
эришилди. 
Матбуот анжуманида 
таъкидланганидек, Инвестиция 
дастурига мувофиқ, 
молиялаштиришнинг барча 
манбалари ҳисобидан 609,2 
млн. АҚШ доллари миқдорида 
капитал маблағ ўзлаштирилиб, 
16 та лойиҳа изчил амалга 
оширилмоқда. 
— Ушбу лойиҳалар темир 
йўллар қуриш, мавжудларини 
реабилитация қилиш, 
янги вагон паркларини 
шакллантиришдан иборатдир, 
— деди «Ўзтемирйўловчитранс» 
АЖ маркетинг бўлими бошлиғи 
Фозил Шарипов. — Энг 
йирик лойиҳаларимиздан 
бири «Ангрен-Поп» 
электрлаштирилган линияси, 
«Самарқанд-Бухоро», 
«Мароқанд-Қарши» ва «Қарши-
Термиз» йўналишларида 
олиб борилаётган ишлардир. 
«Самарқанд-Бухоро» 
йўналишидаги 100 километрлик 
электрлаштириш ишлари 
янги, соатига 250 км. тезликда 
ҳаракатланадиган йўловчи 
поездлари учун «пўлат из»лар 
ётқизилаётгани эса нафақат 
узоқ манзилларни яқин қилади, 
балки юртимиз маҳобатини ҳам 
безаб туради. Бундан ташқари 
«Навоий-Бухоро» оралиғидаги 
йўлларни реконструкциялаш 
ишлари жадал суръатларда 
амалга оширилмоқда. 
Сирасини айтганда, 
мамлакатимизда йўловчи ва 
халқ хўжалиги юкларини ташиш 
бўйича амалга оширилаётган 
ишлар мамлакатимизнинг 
транспорт салоҳиятини 
ривожлантириш, унинг 
халқаро майдондаги нуфузини 
юксалтириш, энг муҳими, 
аҳолига қулайлик яратишга 
хизмат қилаётир.

Севара АЗИМОВА.

Ўзбекистон темир йўллари:

Эришилган 
натижалар 
тақдимоти

Истиқболли 
ҳамкорлик 
қирралари
Савдо-саноат палатаси 
ташаббуси билан ўтказилган 
Ўзбекистон-Россия бизнес-
форуми ва кооперацион 
биржасида икки мамлакат 
ишбилармон доиралари  
ўзаро ҳамкорликнинг 
бугунги натижалари ҳамда 
истиқболдаги режалар 
хусусида сўз юритишди.
Тадбирда энергетика, 
электротехника, металлни 
қайта ишлаш, нефть, 
текстиль, қишлоқ хўжалиги 
ва кимё саноати ускуналари 
ишлаб чиқарувчи 
корхоналар вакиллари 
йўлга қўйилган алоқалар 
самарадорлигини янада 
ошириш юзасидан фикр 
алмашдилар. 
Маълумки, Россия 
Федерацияси 
республикамизнинг энг 
катта ташқи иқтисодий 
ҳамкорларидан бири 
саналади. Ҳозирги вақтда 
мамлакатимиз жами савдо 
айланмасининг 29 фоизи, 
маҳсулотлар экспортининг 
36 фоизи  Россия 
Федерацияси улушига тўғри 
келади. 
Мулоқот давомида 
стратегик шериклик 
асосидаги икки томонлама 
манфаатли савдо-
иқтисодий, инвестицион 
ва молиявий ҳамкорликни 
янада кенгайтириш 
масалалари атрофлича 
муҳокама этилди.

Рисолат МАДИЕВА.

Яккабоғ — Қашқадарёнинг 
тоғолди туманларидан бири. 
Ҳудудда маҳаллийлаштириш 
дастурларининг кўлами кенгли-
ги, кичик бизнес ва хусусий тад-
биркорликни ривожлантиришга 
алоҳида эътибор қаратилаётга-
ни туфайли аҳоли фаровонлиги 
йил сайин ортиб бораётир. Бир-
гина жорий йилнинг ўтган дав-
рида 870 та янги тадбиркорлик 
субъекти иш бошлади. Уларга 
тижорат банкларидан 21 млрд. 
193 млн. сўм миқдорида кредит 
ажратилди. 

Президентимизнинг «2013-
2016 йилларда Қашқадарё ви-
лоятининг саноат салоҳиятини 
ривожлантириш дастури тўғри-
сида»ги қарорида белгилан-
ган 555 та лойиҳадан 48 таси 
фойдаланишга топширилди ва 
1117 та янги иш ўрни яратилди. 
Шунингдек, жорий йилда амал-
га оширилиши белгиланган 683 
минг долларлик 7 та саноат 
лойиҳаси тасдиқланган муд-
датидан аввал ишга туширил-
ди. Давлатимиз раҳбарининг 
«2015-2019 йилларда ишлаб 
чиқаришни модернизация қи-
лиш, диверсификациялаш ва 
тузилмавий қайта шаклланти-
рилишини таъминлаш бўйича 
чора-тадбирлар дастури тўғри-
сида»ги фармонига асосан яна 
6,4 млн. долларлик 3 та лойиҳа 

ниҳоясига етказиш режалашти-
рилган. 

Дастурларнинг изчил амалга 
оширилиши натижасида саноат 
маҳсулотлари ишлаб чиқариш 
ҳажми кейинги 2 йилда 111 фоиз, 
истеъмол товарлари ишлаб 
чиқариш 106 фоизга ўсди.

— Туманимиз тоғолди ҳи-
соблангани учун боғдорчилик 
яхши ривожланган, —дейди 
туман ҳокими ўринбосари Бой-
назар Доверов. — Шу боис 
етиштирилаётган  маҳсулот-
ларни қайта ишлаб, экспортга 
йўналтиришга жиддий эътибор 
қаратилаяпти. Масалан,  «Дар-
мон фарм» хусусий фирмаси 
томонидан 850 млн. сўмлик 
кредит эвазига беш минг тонна 
мевани қайта ишлаш қувватига 
эга ускуна хориждан келтириб 
ўрнатилди. «Дельта муҳандис» 
МЧЖ томонидан эса йилига 
300 тонна мевани қайта ишлаш 
лойиҳаси амалга оширила-
япти. Етиштирилаётган мева, 
узум, сабзавот маҳсулотлари-
ни сифатли сақлаш мақсадида 
1630 тонна сиғимга эга бўлган 
совуткичлар қурилди. «Якка-
боғ ширин мевалари», «Фуль-
газ плюс» МЧЖ, «Бекназаров 
Шуҳрат Зиядуллаевич» фер-
мер хўжалиги ҳамда тадбиркор 
Шариф Нормуродовга тегишли 
совуткичлар шулар жумласи-
дандир. 

Айни пайтда «Темур нур» 
МЧЖ томонидан 200 тонна 

сиғимга эга совуткични қуриш 
ишлари бошлаб юборилди. 
Мавжуд маҳсулотларни экспорт-
га йўналтириш учун «Яккабоғ 
олтин мевалари» агрофирмаси 
ташкил этилди. 

Яккабоғ давлат ихтисослаш-
ган ўрмон хўжалигида 30 га яқин 
доривор ўсимликлар етишти-
рилади. Уларни қуритиш, қайта 
ишлаш ва қадоқлашни йўлга 
қўйиш мақсадида янги лойиҳа-
лар ишлаб чиқилди. 2016 йил-
да қуритиш ва қадоқлаш, 2017 
йилда эса доривор суюқликлар 
ишлаб чиқариш йўлга қўйилади. 

Ушбу кўламли ишларни 
амалга оширишга тадбиркор ва 
ишбилармонлар ҳам муносиб 
ҳисса қўшмоқдалар. Уларнинг 
аксарияти O`zLiDeP аъзосидир.  

— Президентимизнинг 2015 
йил 15 майдаги «Хусусий мулк, 
кичик бизнес ва хусусий тад-
биркорликни ишончли ҳимоя 
қилишни таъминлаш, уларни 
жадал ривожлантириш йўлида-
ги тўсиқларни бартараф этиш 
чора-тадбирлари тўғрисида»ги 
фармони мазмун-моҳиятини 
аҳолига тушунтириш, ижроси-
ни таъминлашга алоҳида эъ-
тибор қаратаяпмиз, — дейди 
халқ депутатлари Яккабоғ ту-
ман кенгашидаги O`zLiDeP де-
путатлик гуруҳи раҳбари Маҳ-
мадали Қулбулов. — Ёшлар 
бандлигини таъминлашга кичик 
бизнес ва хусусий тадбиркор-
ликни ривожлантириш орқали 
эришилаяпти. Тумандаги мо-
лия муассасалари, солиқ, ах-
борот-маслаҳат маркази, тад-
биркорликни рўйхатга олиш 
инспекцияси вакиллари ишти-
рокида касб-ҳунар коллежла-
рида ташкил этилаётган давра 

суҳбатларида навқирон авлодга 
банклар томонидан берилаёт-
ган имтиёзлар ва қулайликлар, 
рўйхатдан ўтиш тартиблари, 
«Ягона ойна» маркази фаоли-
яти ҳақида батафсил маълу-
мотлар, ҳуқуқий маслаҳатлар 
берилиб борилаяпти. Натижада 
юздан ортиқ коллеж битирувчи-
си ўз фаолиятини йўлга қўйиб,  
уч юздан ортиқ тенгдошини иш 
билан таъминлади. Тижорат 
банклари томонидан уларга  541 
млн. сўмлик кредит ажратил-
ди. Ёш тадбиркорлар орасида 
O`zLiDeP лойиҳаларининг ишти-
рокчилари бўлган битирувчилар 
анчагина. Масалан, Яккабоғ қи-
шлоқ хўжалик касб-ҳунар кол-
лежи талабаси Нуриддин Эр-
гашев «Ишбилармон талаба» 
кўрик-танловининг республика 
босқичи ғолиби бўлди. У айни 
пайтда кичик цех очиб, тўрт на-
фар тенгдошини иш билан таъ-
минлади. 

Юқорида асосан ўтган ва 
жорий йилда амалга оширилган 
ишларга тўхталдик. Яқин кела-
жакка мўлжалланган режалар 
янада умидбахш. Хусусан, 2016-
2018 йилларда туманни ижтимо-
ий-иқтисодий ривожлантириш 
дастурига кўра, саноат соҳасида 
60 млрд. 607 млн. сўмлик 173 та 
лойиҳани амалга ошириш орқа-
ли 1751 та,  хизмат кўрсатиш ва 
сервис соҳасида 12 млрд. 414 
млн. сўмлик 321 та лойиҳани 
якунлаш эвазига 847 та, қишлоқ 
хўжалик соҳасида 42 млрд. 532 
млн. сўмлик 204 та лойиҳани 
амалга ошириш ҳисобидан жами 
2199 та янги иш ўрни яратилади. 

Буларнинг барчаси Яккабоғ-
нинг эртаси янада ойдин экан-
лигидан далолатдир.

бунга нафақат маҳаллий 
ишбилармонлар, балки эндигина 

бизнес эшигини очган битирувчилар 
ҳам муносиб ҳисса қўшмоқдалар

Сайфулла ИКРОМОВ,
«XXI asr»



Жорий йилнинг 9 ойида 
филиал кўмагида 185 та тад-
биркорлик субъектига маҳсу-
лот ва хизматларни экспорт 
қилишда ташкилий, ҳуқуқий 
ва молиявий ёрдам кўрсатил-
ди. Амалга оширилган ишлар 
натижасида умумий қиймати 
160,9 млн. АҚШ долларига 
тенг экспорт шартномалари 
тузилиб, 47 та тадбиркорлик 
субъекти томонидан умумий 
қиймати 60,9 млн. долларга 
яқин маҳсулот ва хизматлар 
хорижга чиқарилди. Шунин-
гдек, жорий йилнинг ўтган 
даври мобайнида 75 нафар 
тадбиркорга ташқи бозорлар-
ни ўрганиш ва чет элда ишон-
чли ҳамкор топиш, 23 нафа-
рига халқаро кўргазма ва 
ярмаркалар, тендерларда қат-
нашиш, ўзга давлатларнинг 
қонунчилигидан келиб чиқиб, 
талаб қилинадиган рухсат бе-
рувчи ҳужжатлар, сертификат 
ва лицензиялар олиш ҳамда 
божхона расмийлаштируви 

бўйича, 62 тадбиркорга экс-
порт шартномаларини тузиш, 
уларни банк рўйхатига қўйиш 
шунингдек, 3 нафар тадбир-
корга суғурта полиси орқали 
маҳсулотларни экспорт қи-
лишда кўмаклашилди.

Филиал томонидан ўтка-
зилган маркетинг тадқиқотлари 
натижасида Россияда фаоли-
ят кўрсатувчи «Nova group» 
фирмасининг трикотаж маҳ-
сулотларига эҳтиёж борлиги 
аниқланди. Жамғарма кўмаги 
билан «Шарофат инвест текс» 
корхонаси ҳамда ушбу фирма 
ўртасида 250 минг АҚШ долла-
ри миқдорида шартнома имзо-
ланиб, маҳсулотлар экспортга 
тайёрланмоқда. Шу билан бир-
га Россия Федерациясида 590 
тонна полиз маҳсулотлари, 550 
тонна мева, Қозоғистон Респу-
бликасида 500 тонна сабзавот 
ва полиз экинлари, Сингапурда 
50 тонна доривор ўсимликлар, 
Японияда 50 тонна қовун маҳ-
сулотларига эҳтиёж борлиги 
аниқланиб, маркетинг нати-
жалари қишлоқ хўжалиги маҳ-

сулотларини экспорт килувчи 
тадбиркорлик субъектларига 
етказилди. Исроилдаги фарма-
цевтик компанияга илон захри-
дан тайёрланган суюқликка 
эҳтиёж борлиги аниқланиб, ви-
лоятда бу соҳага ихтисослаш-
ган «Хайкул Дон» фирмаси 
билан 200,0 минг АҚШ доллари 
миқдорида келишув тузилиши-
га эришилди.

Экспортчи корхоналар му-
аммоларини ўрганиш, ишлаб 
чиқарувчиларни бундай фао-
лиятга янада кенгроқ жалб қи-
лиш масалаларига бағишлан-
ган тадбирларнинг доимий 
ўтказилаётгани ҳам эътиборга 
молик. Хусусан, ҳисобот даври-
да филиал иштирокида тадбир-
корлик субъектлари, экспорт-
чи корхоналар ҳамда ишлаб 
чиқарувчилар билан 28 маро-
таба семинар ва учрашувлар 
ўтказилди. Шаҳар ва туманлар 
ҳокимликларида қишлоқ хўжа-
лиги маҳсулотларини экспорт 
қилиш масалаларига бағишлаб 
мулоқотлар ташкил қилингани-
ни ҳам қайд этиш жоиз. Аграр 

маҳсулотлар экспорти билан 
шуғулланувчи тадбиркорлик 
субъектларига жамғарма томо-
нидан кўрсатиладиган хизмат-
лар акс эттирилган 550 дона 
буклет тарқатилди. Маҳсулот-
ларни Ўзбекистондан импорт 
қилиш истагини билдирган 
компаниялар, фирмалар ва 
савдо марказлари тўғрисидаги 
маълумотлар китобча шаклида 
тайёрланиб, 250 дан ортиқ иш-
билармонга етказилди.

Жамғарма томонидан ки-
чик бизнес ва хусусий тад-
биркорлик субъектларида 
юзага келган айрим маса-
лаларни ўрганиш ҳамда ҳал 
этиш борасида ҳам кўпгина 
ишлар амалга оширилмоқда. 
Чунончи, филиал мутахассис-
лари хўжалик ва корхоналар-
га бориб, ишлаб чиқарилаёт-
ган товарларни четга чиқариш 
юзасидан ташкилий, ҳуқуқий 
ва консультатив  маълумотлар 
беришяпти.

Бир сўз билан айтганда, 
жамғарма фаолиятидан бу-
хоролик тадбиркорлар мам-
нун. Бу эса, ўз навбатида, яна 
кўплаб ишбилармонларнинг 
жамғармага қизиқишини орт-
тириб, ҳудудда экспортбоп 
маҳсулот ишлаб чиқариш ҳаж-
мининг ошишида муҳим омил 
бўлиб хизмат қилмоқда. 
Хизматлар лицензияланган.

Биз тадбиркорнинг олдига бораяпмиз

Ишлаб чиқаришдан — экспортгача

Шумахер курашишда давом этяпти

Мижоз ишончи —
муваффақият гарови

ҲАЁТ ҲАҚИҚАТЛАРИ
РЕКЛАМА ЎРНИДА

Маъруфжон ҚОДИРОВ,
«Меҳригиё» кичик корхонаси раҳ-

бари:
— Юртбошимиз ташаббуси билан 

кичик бизнес ва хусусий тадбиркорлик-
ни ривожлантириш бўйича амалга оши-
рилаётган кенг қамровли ислоҳотлар 
боис бугун юртимиз ҳақиқий ишбилар-
монлар мамлакатига айланди. Қаерда 
бўлманг, одамларнинг интилиш билан 
иш олиб боришаётганининг устидан 
чиқасиз. Биз ҳам ана шундай имконият 
ва шарт-шароитлардан руҳланиб, 2004 
йилда доривор гиёҳлар тайёрлашга их-
тисослашган «Меҳригиё» кичик корхо-
насига асос солдик.

Интилиш ва меҳнатимиз зое кетма-
ди. Ишларимиз ривожланди, кенгайди. 
Ўтган йиллар мобайнида «Агробанк» 
бизнинг ишончли ҳамкоримизга айлан-
ди. Корхонамизнинг дадил оёққа туриб 
олишини молиявий таъминлади. Бу йил 
ҳам фаолиятимизни янада кенгайириш 
мақсадида мазкур банкнинг Учкўприк 
филиалидан 115 миллион сўмлик кре-
дит олдик. Аҳоли бандлигини таъмин-
лашга ҳисса қўшиш мақсадида 17 та 
янги иш ўрни яратдик. Ишлаб чиқараёт-
ган доривор маҳсулотларимизга талаб 
ортиб бораётгани туфайли корхона-
мизни янада кенгайтириш ниятидамиз. 
Бунда ҳам «Агробанк» молиявий кўмаги 
қўл келиши шак-шубҳасиздир. 

Давлат ҒАНИЕВ,
«Қувасой ишлаб чиқариш савдо» 

МЧЖ раҳбари: 
— 2013 йилда «Озиқ-овқат товарла-

ри ишлаб чиқаришни кенгайтириш ва 
ички бозорни тўлдиришга доир қўшим-
ча чора-тадбирлар тўғрисида»ги Ўзбе-
кистон Республикаси Президентининг 
қарори асосида тадбиркорлик фаолия-
тини бошлагандик. Шу мақсадда мева 
ва сабзавотларни сақловчи музлатгич 

ташкил этдик. Бугунга келиб музлат-
гичларга бўлган талаб янада ортди. 
Шу боис корхонамиз имкониятларини 
кенгайтириш мақсадида «Агробанк» 
Қувасой филиалига мурожаат қилдик. 
Мақсадимизни тўғри англаган банк му-
тасаддилари лойиҳамизга асосан 270 
миллион сўмлик кредит ажратишди. 
Ушбу маблағдан самарали фойдала-
ниб, корхона фаолиятини сезиларли 
даражада оширдик. 9 та янги иш ўрни 
яратдик. 

Маҳаллий фермерлар, экспорт 
ва қайта ишлаш билан шуғулланувчи 
фирма ҳамда корхоналар билан ҳам-
корлигимиз ҳам кенгайди. Шунга яраша 
даромадимиз ҳам сезиларли даражада 
ортди. 

Бизнинг ана шундай мулк эгаси бў-
либ, ўз хусусий бизнесимизни йўлга қўйи-
шимизда аввало хукуматимиз томонидан 
яратилган имкониятлар бош омил бўлди. 
Қолаверса, биз каби тадбиркорларни 
қўллаб-қувватлаётган тижорат банклари, 
хусусан, «Агробанк» кўмагида тадбиркор, 
деган номга эришдик.

Ҳабибулло ДАВУТБОЕВ,
«Сардор ва Озодахон» оилавий 

корхонаси раҳбари:
— Ўзбек халқи ҳамиша фарзандла-

ри келажаги, камолотини ўйлаб яшайди. 
Тўйлар қилади, уй қуради. Дунёда бир 
дона аёл қолса ҳам заргарга иш топила-
ди деганларидек, фарзандпарвар халқи-
миз бор экан, биз ишлаб чиқараётган 
маҳсулотларга эҳтиёж ортаверади.

Ана шу ўй-ҳаёллар билан 2013 йил-
да оилавий тадбиркорликни бошлаган-
дик.  Мақсадни тўғри қўйган эканмиз, 
бугун биз ишлаб чиқараётган тунука 
шиферларнинг  мижозлари кундан-кун-
га ортиб бормоқда.

Яқинда корхонамиз ишини янада 
ривожлантириш, тушаётган буюртма-

ларни ўз вақтида бажариш мақсадида 
«Агробанк»дан 130 миллион сўм кредит 
олдик. Ушбу маблағ ҳисобига қўшимча 
техника воситалари келтириб ўрнатдик. 
Кегусида ишлаб чиқараётган маҳсулот 
турини янада кўпайтириш ниятидамиз. 
Шу мақсадда темир черепицалар-
нинг бир неча хилини ишлаб чиқариш 
лойиҳаси устида иш олиб бораяпмиз. 
Бунда, табиийки, яқин ҳамкоримиз — 
«Агробанк»ка суянамиз. 

Муроджон ОТАЖОНОВ,
«Ўрмонобод» фермер хўжалиги 

раҳбари:
— Бугунги ер эгаси фақат пахта 

ёки ғалла билан шуғулланиб қолмас-
лиги лозим. Замонамиз кўп тармоқли 
ишлаб чиқаришни йўлга қўйишни та-
лаб этмоқда. Қишлоққа саноатни олиб 
кириш, ишлаб чиқариш жараёнларини 
ривожлантириш ва шу орқали қишлоқ 
аҳолисини иш билан таъминлаш каби 
вазифаларни эса банк кўмагисиз амал-
га ошириш мушкул.

Ҳозир хўжалигимизда пахта, ғалла 
етиштиришдан ташқари чорвачилик 
ҳам йўлга қўйилган. Барча ишлари-
мизни «Агробанк»нинг молиявий ёр-
дами билан амалга оширмоқдамиз. 
Ёнилғи-мойлаш маҳсулотлари, уруғлик 
олишда банк кредитларидан унумли 
фойдаланаяпмиз.

Айни пайтда хўжалигимизда сут 
маҳсулотларини қайта ишлашни ҳам 
йўлга қўймоқчимиз. Бу анчайин маблағ 
талаб лойиҳа. Лекин бу масалада кўн-
глимиз тўқ. Бундай шароитда банкимиз 
ҳамиша ўз мижозига пешвоз чиқишига 
ишонамиз.

Юқоридаги фикр-мулоҳазалар-
дан сезилиб турганидек, «Агробанк» 
мамлакатимиз иқтисодий салоҳия-
тини юксалтириш, халқимиз турмуш 
фаровонлигини яхшилашга қаратил-
ган лойиҳаларни молиялаштиришда 
етакчи ўринлардан бирини эгаллаб 
турган молия муассасаларидан бири 
сифатида  мамлакатимизни  янада 
тараққий эттиришга катта ҳисса қўш-
моқда. Шаҳар ва қишлоқларимизни 
обод этиш, янги иш ўринлари яра-
тишдек кўламли ишларни молиявий 
қўллаб-қувватлаш банк мижозлари 
сонининг йилдан-йилга ортиб бори-
шини таъминлаётир.

Фахриддин НУРАЛИЕВ тайёрлади.

Хизматлар лицензияланган.

Иқтисодиётимизнинг таянч соҳаси ҳисобланмиш хусусий 
бизнеснинг янада тараққий этиши бевосита банк-молия тизи-
ми кўмагига боғлиқ экани бугун ҳеч кимга сир эмас. Шу боис 
молия бозорида ўз ўрнига эга «Агробанк» АТБ Фарғона ви-
лоят бошқармаси хизмат кўрсатиш тизимини янада кенгай-
тириш орқали ишлаб чиқариш ва хизмат кўрсатиш соҳала-
рида хусусий сектор салмоғини оширишга алоҳида эътибор 
қаратаяпти. Тадбиркорликни ривожлантириш мақсадларига 
йўналтирилаётган кредит маблағлари ҳажми йилдан-йилга 
ортмоқда ва бу ўзининг ижобий натижаларини бераётир. Ви-
лоят бошқармаси ва унинг филиаллари томонидан мижоз-
ларга кўрсатилаётган хизматлар кўлами кенгайиб бораётир.

РЕКЛАМА ЎРНИДА

РЕКЛАМА ЎРНИДА

Чет эл ОАВ маълумотига кўра, 
«Барселона» футбол клуби 
ҳужумчиси Лионель Месси Испания 
чемпионатининг 21 ноябрь куни 
«Реал»га қарши бўлиб ўтадиган 12-тур 
учрашувида иштирок эта олмайди.
Аргентиналик футболчининг 
тиззасидаги жароҳатидан сўнг 
тикланиш жараёни кутилганидан 
секинроқ ўтмоқда. Шунинг учун ҳам 
Каталония клуби мураббийлар штаби 
унинг соғлиғини хавф остига қўймоқчи 
эмас.
Хабарда келтирилишича, Месси ҳали 
ҳам югуриш машқларини бошламаган. 
Футболчи  камида 3-4 ҳафтадан кейин 
сафга қайтиши мумкин.

«Эл-класико» 
Мессисиз ўтади

Германиялик автопойгачи «Формула-1» 
бўйича етти карра жаҳон чемпиони 
Михаэль Шумахер ҳаёти ва соғлиғи учун 
курашишда давом этмоқда. Бу ҳақда 
Мексикада бўлиб ўтган Гран-при вақтида 
Халқаро автоспорт федерацияси раҳбари 
Жан Тодт маълум қилди.
Шумахер 2013 йилнинг декабрь ойида 
Франциянинг Мерилбеле тоғли курортида 
чанғи учаётган вақтида жиддий жароҳат 
олган эди. Пойгачи кўп қон йўқотиш ва бош 
суяк-мия жароҳати билан шифохонага 
ётқизилганди. 2014 йилнинг сентябрь 
ойидан у ўзининг Швейцариядаги 
вилласида яшаб даволанмоқда. 
Эслатиб ўтамиз: Михаэль Шумахер Жан 
Тодт тренерлигида Ferarri жамоасида 
кетма-кет беш карра жаҳон чемпиони 
бўлган.

ВОҚЕАЛАР, ЯНГИЛИКЛАР, ДАЛИЛЛАР

РИЦАРЛИК ИНСТИТУТИ
РАСМАН ТЎХТАТИЛДИ

СУНЪИЙ 
ОНГ  УЧУН 
МИЛЛИАРД 
ДОЛЛАР

Австралия Бош вазири Малколм Тёрнбулл шу кунгача фаолият 
юритиб келган рицарлик институтининг тугатилганини 
маълум қилди. Илгари бундай унвон мамлакат миқёсида 
алоҳида хизмат кўрсатган фуқароларга тақдим этилар эди.
Шу қарорга келишимизнинг боиси рицарлик институти 
замонавий фахрий мукофотлар тизимига мос келмай 
қолганидадир, дея вазиятга изоҳ берди Тёрнбулл. Таъкидлаш 
жоизки, Австралияда давлат мукофотлари тизими 1975 йили 
тасдиқланган бўлиб, унинг таркибига рицарлик унвони ҳам 
киритилган эди. 1986 йили ушбу унвон бекор қилинган, аммо 
2014 йили ўша пайтдаги Бош вазир Тони Эбботт томонидан 
қайта тикланганди. 

Хабарларга қараганда, 
Япониянинг машҳур 
Toyota компанияси келаси 
5 йил ичида сунъий онг 
яратиш учун 1 млрд. 
АҚШ доллари сарфлайди. 
Ушбу маблағнинг асосий 
қисми компаниянинг 2016 
йилдан эътиборан иш 
бошлайдиган янги илмий 
марказини ташкил этишга 
йўналтирилади. 
Маълумотларга кўра, 
марказнинг асосий 
мақсади автомобиль 
хавфсизлигини сунъий онг 
ҳисобига ошириш, кекса ва 
имконияти чекланганлар 
учун янги технологияларни 
яратишдан иборатдир. 
Лойиҳа амалга оширилса, 
автомобилни автоном 
режимда бошқариш мумкин 
бўлади. 

Мавжуд корхоналарнинг 
замонавий технологиялар би-
лан қайта жиҳозланаётгани 
маҳсулот салмоғини ошириб, 
сифатини яхшиламоқда. Шу 
боис хусусий секторнинг ви-
лоят ялпи маҳсулотидаги улу-
ши 50 фоиздан ортди. Айниқ-
са, маҳаллий тадбиркорлар 
ва хорижий ишбилармонлар 
иштирокида ҳудудда ташкил 
этилган корхоналарда импорт 
ўрнини босувчи ва экспортбоп 
маҳсулотлар ишлаб чиқарила-
ётгани диққатга сазовор. Та-
бийки, маҳсулотлар сифатини 
яхшилаш, уларни нафақат ички, 
балки ташқи бозор талаблари 
даражасида тайёрланишида 
«Ўзстандарт» агентлигининг 
синов ва сертификатлаштириш 
марказлари ҳамда  унинг ҳуду-
дий бўлимларининг ҳам муно-
сиб ўрни бор.

Вилоятимиз иқтисоди-
ётида яқин йилларгача аграр 
тармоқ етакчи ҳисобланган 
бўлса, эндиликда мамлакати-
мизнинг саноатлашган мин-
тақалари қаторидан жой олди. 
Масалан, 2013 йилда тадбир-
корлик субъектлари ҳамда 
қўшма корхоналар томонидан 
17,684 миллион доллар миқ-
дорида турли хилдаги товар-
лар экспорт қилинган бўлса, 

жорий йилнинг ўтган даврида 
бу кўрсаткич 3130,8 миллион 
долларини ташкил этди. Кор-
хоналардаги замонавий техно-
логик ускуналарни маҳаллий 
ёшлардан иборат малакали 
мутахассислар бошқараётгани 
эса ишлаб чиқарилаётган маҳ-
сулотларнинг жаҳон андозала-
ри талабларига тўла жавоб бе-
ришини таъминламоқда. Шовот 
туманидаги ««SHОVOT TEX», 
Урганчдаги  «Даритал Shoes», 
«Урганч бахмал», «Хоразм теч» 
каби МЧЖлар шулар жумласи-
дандир. 

Биргина «Хонқа чевар» 
МЧЖни оладиган бўлсак, 2014 
йилда марказимиз мутахас-
сисларининг ёрдами билан 
ISO: 9001 «Сифатни бошқариш 
тизими» жорий этилгач, корхо-
на маҳсулотларига талаб янада 
ортди. Ким ўйлабди, бундан 
атиги 20 йил олдин Хоразмнинг 
бир қишлоғида ана шундай йи-
рик корхона ишга туширилиб, 
қишлоқнинг ёш йигит-қизлари 
томонидан тайёрланган маҳсу-
лотлар «Ўзбекистонда ишлаб 
чиқарилган» тамғаси остида 
дунёнинг ўндан ортиқ давла-
тига экспорт қилинади деб. 
Ана шундай маҳсулотларнинг 
сифати, маҳаллий ва хорижий 
истеъмолчи талаби даражаси-
да тайёрланишида маркази-
миз мутахассисларининг ҳам 
ҳиссаси бор. Эътибор беринг: 
агар ўтган йилнинг шу даврида 
вилоятимизда фаолият кўрса-
таётган тадбиркорлик субъ-
ектларидан 68 та ариза-му-

рожаат қабул қилинган бўлиб, 
68 турдаги маҳсулотга 1305 
та мувофиқлик сертификати 
берилган бўлса, жорий йилда 
бундай мурожаатлар сези-
ларли равишда ошди. Бундан 
ташқари, вилоятимизда фао-
лият кўрсатаётган 1385 га яқин 
кўп тармоқли фермер хўжалиги 
ишлаб чиқараётган озиқ-овқат  
маҳсулотлари ҳам марказимиз 
лабораторияларида синовдан 
ўтказилаяпти.  

Хива туманидаги «Юлдаш 
Мажид» фермер хўжалигида 
бугунги кунда 16 турдаги маҳ-
сулот ишлаб чиқариш йўлга 
қўйилган. Бу билан ички бозо-
римизнинг шу маҳсулотга бўл-
ган талаби маълум миқдорда 
қондирилиб, валюта тежамкор-
лигига эришилаяпти. Ана шун-
дай маҳсулотларнинг сифатини 
аниқлаш, уларни инсон сало-
матлиги учун зарарсиз ишлаб 
чиқарилишини таъминлашда 
марказимиз лабораториялари-
да фаол иш олиб борилаяпти. 

Марказимизга қарашли 
аккредитланган синов лабо-
раториялари «Ўзстандарт» 
агентлигининг махсус жамғар-
маси ҳамда ўз маблағларимиз 
ҳисобидан замонавий синов 
ва ўлчов воситалари билан 
жиҳозланмоқда. Биргина 2015 
йилнинг ўзида 135 миллион 
сўмдан зиёд қийматга эга бўл-
ган замонавий ўлчов воситала-
ри харид қилинди. Албатта, бу 
каби ишларни амалга ошири-
шимиздан асосий мақсад вило-
ятимизда ишлаб чиқарилаётган 

ва хориждан импорт қилинаёт-
ган маҳсулотлар сифати ҳамда 
рақобатбардошлигини таъмин-
лашдан иборатдир. Маҳаллий 
корхоналарда ISO: 9001 халқа-
ро «Сифатни бошқариш тизи-
ми» жорий этилаётгани эса 
ютуқларимиз омили бўлмоқда. 
Бугунги кунда ҳудуддаги 107 
та корхонада ушбу тизим жо-
рий этилиб сертификатлашти-
рилган бўлса, 11 та корхонада 
тайёргарлик ишлари олиб бо-
рилаяпти. 

Бир сўз билан айтганда, 
биз тадбиркорларга яқин бў-
либ, уларнинг оғирини енгил 
қилишга ҳаракат қилаяпмиз.  
Марказимизда доимий тарзда 
ишлайдиган «Ишонч телефони» 
ва онлайн веб-сайтни ташкил 
этганмизки, бунда мижозла-
римиз ўзларини қизиқтирган 
саволларга жавоб олишади. 
Фаолиятимизнинг асосий 
буғинларидан бири сифатида 
сайёрамизда долзарб масала-
лардан бири бўлиб турган озиқ-
овқат хавфсизлигига эътибор 
қаратаяпмиз. Бу борада ҳам 
марказимизнинг бир қатор 
мутахассислари халқаро ISO: 
22000 ва OHSAS 18001 стан-
дартлари бўйича ташкил эти-
лаётган ўқув курсларида соҳа-
га қизиқувчан, тил биладиган, 
ахборот-коммуникация техно-
логияларини пухта ўзлаштир-
ган ёш мутахассисларга касб 
малакаларини оширишларида 
кўмаклашишларини режа-
лаштирганмиз.
Хизматлар лицензияланган.

Хоразм вилоятида бугун  2200 дан ортиқ тадбиркорлик субъекти, қарийб 1400 та 
кўп тармоқли фермер хўжалиги фаолият кўрсатаётир. Уларнинг саъй-ҳаракати 
билан вилоятда ҳар йили  минглаб янги иш ўринлари яратилаяпти

Ташқи иқтисодий фаолият миллий банки ҳузуридаги Кичик бизнес ва 
хусусий тадбиркорлик субъектлари экспортини қўллаб-қувватлаш жамғар-
маси томонидан маҳсулотлар ва хизматларни ички ҳамда ташқи бозорга 
чиқариш, соҳага чет эл инвестицияларини жалб этиш мақсадида бир қатор 
истиқболли лойиҳалар амалга оширилмоқда. Жамғарманинг Бухоро вилоят 
филиали фаолияти  бунга яққол мисол бўла олади.

Алишер 
ХУДОЙБЕРГАНОВ,
«Хоразм синов ва 
сертификатлаштириш 
маркази» давлат корхонаси 
директори

Ўз мухбиримиз

Қадрли тадбиркорлар! 
Корхонангизда ишлаб чиқарилаётган ёки импорт маҳсулотларга мувофиқлик сертификати олмоқчи бўлсангиз, шу-

нингдек, маҳсулотингизнинг ички ва ташқи бозорда харидоргир бўлиши учун корхонангизда Халқаро ISO: 9001 — «Си-
фатни бошқариш тизими»ни жорий этишингизда марказимизнинг малакали мутахассислари, эксперт-аудиторлари  
Сизга  доимо  маслаҳатчи  ва ёрдамчи бўладилар. 

Бундан ташқари корхонангиз ёки хонадонингиздаги ўлчов воситаларини давлат қиёсловидан ўтказишда ҳам мар-
казимиз мутахассисларига мурожаат қилишингиз мумкин.  

Азиз  тадбиркорлар, муҳтарам истеъмолчилар!
Сиз «Самарқанд синов ва сертификатлаштириш маркази» давлат корхонасининг  (0 366)  222-09-07 рақамли 

«Ишонч телефони» ёки samarcis.uz веб-сайти орқали мурожаат қилиб, ўзингизни қизиқтирган саволларга жавоб оли-
шингиз мумкин. Сизнинг мурожаатингизга малакали мутахассисларимиз жавоб беришади. Чунки биз Сизнинг хиз-
матингиздамиз!

Манзил: Самарқанд шаҳри,  A.Темур кўчаси,  147а -уй.
Телефон: (0 366)  222-73-84,   факс:  222 21 52.
e-mail: samarqandssm@rssm.uz,  samsert@umail.uz 

«Самарқанд синов ва сертификатлаштириш маркази» давлат корхонаси.

ТАДБИРКОРГА МАДАДКОРМИЗ!
«Самарқанд шаҳар синов ва сертификатлаштириш маркази» давлат корхонаси товар 

ишлаб чиқарувчилар ва тадбиркорлик субъектлари, кўп тармоқли фермер хўжаликларига 
сифатли, истеъмолчилар учун манзур бўладиган, импорт ўрнини босадиган ва экспортбоп 

маҳсулотлар ишлаб чиқаришида ёрдам беради.

Хизматлар лицензияланган.

Тадбиркорга мададкормиз!
Халқаро ISO: 9001 – «Сифатни бошқариш тизими»ни корхонангизда жорий этмоқчимисиз? Малакали мутахас-

сисларимиз, эксперт-аудиторларимиз  Сизга  бу борада ҳам яқин  маслаҳатчи ва кўмакчи бўладилар. 
Хонадонингиз ёки корхонангизга ўрнатилган мавжуд ўлчов воситаларини давлат қиёсловидан ўтказиш учун ҳам 

мутахассисларимизга мурожаат қилишингиз мумкин.  
Муҳтарам  тадбиркорлар, азиз истеъмолчилар!
Сиз «Қўқон синов ва сертификатлаштириш маркази» давлат корхонасининг (+998 73) 543-11-13 рақамли 

«Ишонч телефони» ёки  www.qoqonssm.uz веб-сайтимиз орқали ўзингизни қизиқтирган саволларга жавоб олишин-
гиз мумкин. Сизларнинг мурожаатингиз бизнинг эътиборимиздан четда қолмайди. Чунки биз Сизнинг хизматин-
гиздамиз!

Манзил: Қўқон шаҳри, Ш.Рашидов кўчаси, 1-А уй.
Телефон: (+998 73) 543-11-14,  факс: (+99873)  543-11-12.
e-mail: qoqonssm@rssm.uz 

«Қўқон синов ва сертификатлаштириш маркази» давлат корхонаси

СИЗНИНГ ХИЗМАТИНГИЗДАМИЗ!
 «Қўқон синов ва сертификатлаштириш маркази» давлат корхонаси мутахассислари сифатли, 

рақобатбардош, истеъмолчилар учун манзур бўладиган, импорт ўрнини босадиган, экспортбоп, дунё 
стандарти талабларига тўла жавоб берадиган маҳсулотлар ишлаб чиқариш, уларни қайта ишлашни 

ташкил этган тадбиркорлар, вилоятдаги кўп тармоқли фермер хўжаликларига маҳсулотларга 
мувофиқлик сертификати олишда  ёрдам беради.

Хизматлар лицензияланган.

РЕКЛАМА

255-68-50,
215-63-80,
281-40-17.

АЗИЗ 
МУШТАРИЙ!

«XXI asr»
ижтимоий-

сиёсий газетаси 
учун 2016 йилга 

обуна давом 
этмоқда. Янги 
йилда ҳам биз 

билан бирга 
бўлишингизга 

ишонамиз.

НАШР ИНДЕКСИ
ЎША-ЎША — 406. 
Дарвоқе, таҳририят 

билан  тўғридан-
тўғри шартнома 

тузган юридик ва 
жисмоний  шахсларга 

чегирмалар бор.

ЁШ ТАДБИРКОРНИНГ ЮКСАК МАЪНАВИЯТИ

Партиямиз дастурий мақсад ва вазифаларини амалиётга татбиқ этишда ёшлар 
ўртасида тарғибот-ташвиқот ишларини янада кучайтириш, уларда ишбилармонлик 
кўникмаларини шакллантириш орқали бизнесга кенг жалб этишнинг аҳамияти жуда 
катта. Шу боис O`zLiDeP Андижон вилоят кенгаши айни шу йўналишга алоҳида эътибор 
қаратмоқда. Натижада партия сафлари ёшлар ҳисобига кенгайиши баробарида кўплаб 
йигит-қизлар мустақил иш юритиб, ҳаётда ўз ўринларини топмоқда

Улардан бири — Жалолқу-
дуқ туманидаги Каттаполвон 
маҳалласида истиқомат қи-
лувчи Рўзихон Хўжамберди-
ева коллежни тамомлагач, 
O`zLiDeP дастури ва ғояла-
рини ўзига яқин деб билиб, 
партияга аъзо бўлди. Туман 
кенгашидагилар ёш бўлса-да, 
дунёқараши анчайин кенг, 
боз устига, тадбиркор бўлиш 
иштиёқидаги қизга амалий ёр-
дам беришди. 

Айни пайтда Рўзихон ту-
ман марказида мўъжаз савдо 
мажмуасига эга. Турли ширин-
ликлар, озиқ-овқат ва қандо-
лат маҳсулотлари билан сав-
до қилади.

— Фаолиятимни банкдан 
O`zLiDeP  туман кенгаши кў-
маги билан олинган 17 милли-
он сўмлик кредит ҳисобидан 
бошлаганман, — дейди Р.Хў-
жамбердиева. —Бугунги кун-
да маҳалла аҳолисига нафим 
тегаётганидан мамнунман. 
Мақсадим — келажакда йирик 
тадбиркор бўлиб, юртим рав-
нақига муносиб ҳисса қўшиш. 

Андижон шаҳрида яшовчи 
17 ёшли Мадинабону Абду-
раимова ҳам O`zLiDePнинг 
энг ёш фаолларидан. Миллий 

ҳунармандчиликнинг кашта-
чилик йўналишида фаолият 
юритади. Портрет жанрида 
каштадан бежирим асарлар 
яратади. «Ташаббус-2015», 
«Ишбилармон талаба-2015» 
кўрик-танловларининг вилоят 
ҳамда республика босқичлари 
ғолиб ва совриндори. 

Мадинабону кўрик-танлов-
ларга тайёргарлик жараёнида 
O`zLiDeP кўмагига суяниб кам 
бўлмади. Натижада ҳам ижод-
да, ҳам тадбиркорликда катта 
ютуқларга эришди.

— Мени ёш ишбилармон 
тадбиркор сифатида улуғ 
ватандошимиз Бобур тавал-
лудининг 365 йиллиги муно-
сабати билан ўтказилган тад-
бирга таклиф қилишган эди, 
— дейди М.Абдураимова. 
— Тантанага чет давлатлар-
дан ҳам меҳмонлар ташриф 
буюрган экан. Улар Бобур, 
Амир Темур, Алишер Навоий 
каби боболаримиз суратлари 
акс этган кашта-портретла-
римга қизиқиш билдиришди. 
Улардан бирига Бобур сура-

Навоий шаҳридаги Ёшлар саройида «Йилнинг энг фаол маънавият 
тарғиботчиси-2015» кўрик-танловининг вилоят босқичи бўлиб ўтди. 
Унда 10 нафар соҳа жонкуяри ўзаро куч синашди. 
— Иштирокчилар олдиндан танланган мавзуни аудиторияга тарғиб 
қилиш асносида нотиқлик маҳоратларини намойиш этишди, — 
дейди ҳакамлар ҳайъати аъзоси, Ўзбекистон Журналистлари 
ижодий уюшмаси вилоят бўлими раҳбари Ёрқул Умаров. —  Тақдим 
этилган альбом ва видеороликлар кенг қамровлилиги билан 
эътиборга тушди. Қатнашчиларнинг ҳар бири юқори малака соҳиби 
эканлигини кўрсата олишди.
Зарафшон шаҳри вакили Шаҳло Омонованинг «Оммавий 
маданият ва ёшлар» мавзусидаги тақдимоти учинчи, навбаҳорлик 
Дилфуза Тилавованинг «Ёшларнинг мафкуравий дунёқарашини 
шакллантиришда интернетнинг ўрни» мавзусидаги чиқиши иккинчи 
ўринга муносиб деб топилди. «Миллий ғоя ва маънавият. Миллий ғоя 
ва тарғибот самарадорлиги» мавзуини қисқа ва лўнда очиб берган 
Навоий шаҳри вакили Жонибек Шуҳратов эса  биринчи ўринни 
қўлга киритиб, танловнинг республика босқичига йўлланма олди. 

Мансур АСЛОНОВ.

ЖОНИБЕК —
ЭНГ  ФАОЛ ТАРҒИБОТЧИ

ти ишланган каштани совға 
қилдим. Яна бири Амир Те-
мур портретига қизиқиб, уни 
1000 долларга сотиб олмоқ-
чи бўлди. Мен меҳмонга мин-
натдорчилик билдириб, буюк 
боболаримиз суратлари акс 
этган кашталаримнинг бе-
баҳолиги ва қалбимга яқин  
эканлигини тушунтирдим... 

Ёш ижодкорнинг самимий 
фикрлари, очиқ қалби, ва-
танпарварлиги унга нисба-
тан қизиқишни юз чандон 
орттирди. Шундай пайтда 
юксак маънавиятли, миллий 
қадриятларга содиқ, аниқ 
мақсадли, мустақил фикрлай 
оладиган янги авлод униб-ў-
саётганидан ғурурланасан 
киши. 

Юқорида O`zLiDeP вилоят 
кенгаши ҳамда партия қуйи 
ташкилотлари кўмагида хусу-
сий тадбиркорлик фаолияти 
билан шуғулланиб, жамиятга 
наф келтираётган икки нафар 
замондошимиз ҳақида қисқа-
ча ҳикоя қилдик, холос. Бугун 
Андижонда Рўзихон ва Мади-
набону сингари ёш бўлишига 
қарамай тенгдошларига ўр-
нак бўлаётган O`zLiDeP  фа-
оллари кўпчиликни ташкил 
этади. Вилоятда ҳар икки 
тадбиркордан биттаси 30 ёш-
гача бўлган йигит-қизлардан 
иборат десак, хато қилмаган 
бўламиз.

Грецияда Халқаро теннис 
федерацияси (ITF) томонидан 
ўтказилган нуфузли турнирда 
ҳамюртимиз Влада Екшибарова 
муносиб иштирок этди.
Мусобақанинг яккалик 
баҳсларида теннисчимиз 
исроиллик Керен Шломони, 
словакиялик Манка Пислакни, 
франциялик Каролина Ромеони 
енгиб, ярим финалга етиб келди. 
Бироқ финал йўлланмаси учун 
кечган баҳсда теннисчимиз 
франциялик Маргот Еролимосга 
имкониятни бой бериб қўйди.
Иқтидорли теннисчимиз жуфтлик 
баҳсларида германиялик Елени 
Кристофи билан дастлабки баҳсда 
АҚШ вакили Жейн Вассерсон ва 
исроиллик Керен Шломони 6:3, 
6:1, чорак финалда голландиялик 
Яннекке Виккеринк ва 
словакиялик Ева Загорайни 6:2, 
6:1, ярим финалда молдовалик 
Даниела Киобану ва руминиялик 
Андрея Гитескуни 6:1, 6:0 
ҳисобида мағлубиятга учратиб, 
финалга йўл олди.
Ҳал қилувчи учрашувда Влада 
ва Елени швейцариялик Карин 
Кеннел ва болгариялик Виктория 
Томовани 4:6, 6:3, 10:1 ҳисобида 
мағлубиятга учратиб, бош 
совринни қўлга киритди.
Бу ғалаба Влада Екшибарованинг 
ITF мусобақалари жуфтликлар 
баҳсларидаги иккинчи ютуғидир. 
26 ёшли тажрибали теннисчимиз 
яккаликлар ўртасида олти 
маротаба нуфузли турнирларнинг 
бош совринини қўлга киритган. 

ҲАМЮРТИМИЗ 
ХАЛҚАРО 
ТУРНИР ҒОЛИБИ

ОЛИМПИЯ ЙЎЛЛАНМАСИ — НАҚД

КУРАГИ КУРАШ
ГИЛАМИГА ТЕГМАДИ

Байдарка ва каноэда эшкак эшиш бўйича Индонезияда ўтказилган Осиё 
чемпионатида ҳамюртимиз Ольга Умаралиева олтин медални қўлга 
киритиб, Олимпия ўйинлари йўлланмаси учун белгиланган меъёрни 
бажарди.
Мусобақанинг байдаркада эшкак эшиш баҳсларида спортчимиз 200 метрга 
ўтказилган яккалик пойгаларида марра чизиғига биринчи бўлиб етиб 
келди ва Осиё чемпионатининг навбатдаги олтин медалини қўлга киритди.
Айтиш ўринлики, вакилларимиз чемпионатда юқори натижалар билан 
иштирок этдилар. Хусусан, дастлабки кунги баҳсларда 1000 метрга 
байдаркада Алексей Мочалов ва ушбу масофага каноэда Герасим Кочнев 
олтин медалга сазовор бўлган эди. 1000 метрга каноэда эшкак эшиш 
бўйича жуфтликлар ўртасидаги баҳсда Вадим Меньков ва Серик Мирбеков 
шоҳсупанинг энг юқори поғонасига кўтарилди.

Эроннинг Хуррамобод шаҳрида ўзбек кураши бўйича ўтказилган Х 
жаҳон чемпионатида дунёнинг элликдан зиёд мамлакатидан икки юздан 
ортиқ спортчи ғолиблик учун беллашди. Нуфузли мусобақада Ўзбекистон 
шарафини муносиб ҳимоя қилган полвонларимиз 5 та олтин, 4 та кумуш 
ва 2 та бронза медални қўлга киритиб, умумжамоа ҳисобида биринчи 
ўринни эгаллади.
Чемпионатда Темурхон Тўраев, Эркин Дониёров, Муҳсин Ҳисомиддинов 
олтин, Руслан Болтаев ва Бекзод Каримов кумуш медални қўлга 
киритди. Шунингдек, вазни 66 килограммгача бўлган полвонлар 
ўртасида Маъруф Ғайбуллаев шоҳсупанинг энг юқори поғонасига 
кўтарилган бўлса, 73 килограммгача вазн тоифасидаги полвонлар 
курашида ҳам терма жамоамиз аъзоси Давлат Абраевга тенг келадиган 
рақиб топилмади. Тажрибали полвонимиз ҳал қилувчи беллашувда 
мезбонлар вакили Ҳади Гадамийга ҳеч қандай имконият қолдирмади. 
Туркманистонлик Нурёғди Жабборов ва руминиялик Вячеслав 
Пламадеала бронза медаль билан тақдирланди. Вазни 60 килограммгача 
бўлган спортчилар ўртасида эса Раҳмон Жумаев кумуш, Миржон Тўхтаев 
бронза медални қўлга киритди.
Шамсиддин —  жаҳон чемпиони!
Грецияда шахмат бўйича 8 ёшдан 18 ёшгача бўлган ўғил-қизлар ўртасидаги 
жаҳон чемпионатининг 14 ёшгача ўғил болалар ўртасидаги баҳслари 
ҳамюртимиз Шамсиддин Воҳидов ғалабаси билан якунланди.
Нуфузли мусобақада Ватанимиз шарафини муносиб ҳимоя қилган 
Шамсиддин Воҳидов 150 шахматчи орасида тенгсиз эканини исботлаб, 
шоҳсупанинг энг юқори поғонасига кўтарилди. У ўн бир имкониятдан 9 
очко жамғарди. Иккинчи ўрин россиялик Андрей Есипенко, учинчи ўрин 
эса эронлик Ариян Ғуломийга насиб этди.

Фахриддин НУРАЛИЕВ.

«ФАРҒОНА ҲАҚИҚАТИ»НИНГ ТУҲФАСИ
Ўзбекистон Республикаси давлат мустақиллигининг 24 йиллиги ҳамда 2015 йил Кексаларни эъзозлаш йили 
муносабати билан «Нуроний» жамғармаси вилоят бўлими ва «Фарғона ҳақиқати» газетаси таҳририяти 
ҳамкорлигида мазкур газетанинг 52 саҳифадан иборат рангли махсус сони чоп этилгани ёши улуғлар учун 
муносиб туҳфа бўлди. 
Матбаачиликнинг замонавий  технологиялари асосида нашр қилинган газета саҳифаларидан қизиқарли 
мақолалар жой олган. Жумладан, фарғоналик Иккинчи жаҳон уруши қатнашчилари ва 100 ёшдан ошган 
отахон ва онахонлар ҳақидаги «Ўтганларни хотирлаш, кексаларни эъзозлаш — бизнинг фарзандлик 
бурчимиздир» сарлавҳали мақолада вилоятда қарияларга кўрсатилаётган ғамхўрлик, бу борада «Нуроний» 
жамғармаси томонидан олиб борилаётган ишлар батафсил баён этилган. 
Вилоятдаги 19 та шаҳар ва туманда истиқомат қилаётган 395 нафар табаррук нуроний ҳақида суратли 
маълумотлар берилгани пиру бадавлатларнинг дилини янада нурафшон қилди. Марғилон шаҳридан 
101 ёшли Имомназар Қурбонов, фарғоналик 81 ёшли Жўра Юнусов, тошлоқлик 100 ёшли Тўхтабу момо 
Исомиддинова, қувалик Алижон бобо Ғафуров чиндан ҳам жасорат тимсолидир. 
Шунингдек, газетада Фарғона шаҳрида кейинги йилда бунёд этилган иншоотлар, диққатга сазовор жойлар, 
хиёбонлар манзаралари тасвирланган суратлар ҳам ўрин олган.

Муҳаммаджон МАҲМУДОВ.

РЕКЛАМА


